
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

КъБР-м и Iэтащхьэ КIуэкIуэ Казбек щIына-
лъэм и зыужьыныгъэм хэлъхьэныгъэфI хуэ-
зыщIа, зи IэнатIэм ехъулIэныгъэ щызиIэ 
цIыху гуащIафIэхэм щIыхьыцIэхэмрэ къэрал 
дамыгъэ лъапIэхэмрэ яритыжащ Къэбэр-
дей-Балъкъэрым и Къэралыгъуэм и махуэм 
ирихьэлIэу. 

КIУЭКIУЭ Казбек ягъэлъапIэхэм защыхуи-
гъазэм къыхигъэщащ махуэшхуэр Къэбэр-
дей-Балъкъэрым и тхыдэм, и къэралыгъуэм и 
зыужьыныгъэм и дамыгъэ зэрыхъуар. УФ-м и 
Президентым цIыхухэр хъумэным и IуэхукIэ              
къахуигъэува къалэнхэр ягъэзэщIэнымкIэ псом 
хуэмыдэу узыншагъэр хъумэнымкIэ IэнатIэм 
пэрытхэм куэд зэрелъытар икIи ахэр а Iуэхум зэ-
ры пэлъэщыр, цIыху гъащIэм и кIыхьагъым, 
 къалъ ху  хэм я бжыгъэм зэрыхэхъуэр, лIэныгъэр 
нэхъ мащIэ зэрыхъуар жиIащ. Физкультурэмрэ 
 спортымрэ я лэжьакIуэхэм цIыхухэм я узынша-
гъэр зэрагъэбыдэр, егъэджакIуэхэм щIэблэм 
щIэныгъэрэ гъэсэныгъэрэ зэрыратыр, Хэку 
 лъагъуныгъэм зэрыщIапIыкIыр зэрыуасэншэм, 
ухуакIуэхэм, нэгъуэщI унэтIыныгъэхэм пэрыт 
IэщIагъэлIхэм республикэр зэрырагъэфIакIуэм 
къытеувыIа нэужь, щIыналъэм и Iэтащхьэм 
пщIэрэ щытхъурэ, жэуаплыныгъэ яIэу зи IэнатIэ 
езыхьэкIхэм ящыщу зэIущIэ гуапэм ирагъэблэ-
гъахэм яритыжащ хуагъэфэща щIыхь дамы-
гъэхэр.

- Къэралыгъуэ зиIэ хъуа, зи лъапIэныгъэхэмрэ 
къалэнхэмрэ зэрызэхуэдэм нэхъри зэкъуигъэу-
ва адыгэхэмрэ балъкъэрхэмрэ хэлъхьэныгъэфI 
хуащIащ щIыналъэм и экономикэ, социальнэ 
IэнатIэхэр къэIэтыным, щэнхабзэм, нэгъуэщI 
унэтIыныгъэхэм зегъэужьыным, лъэпкъ хаб-
зэхэр хъумэным. БлэкIа илъэсипщIхэм респуб-
ликэм и унэтIыныгъэ псоми цIыхубэм ехъулIэ-
ныгъэфIхэр щызыIэрагъэхьащ, - жиIащ КIуэкIуэ 
Казбек. - Къэбэрдей-Балъкъэрым исхэр иро-
гуш хуэ япэ ита нэхъыжьыфIхэм я зэфIэкIхэм. 
Ди щIыналъэр нэгъуэщI лъэпкъхэм къахэкIа 
куэдым псэупIэ яхуэхъуащ. Ахэр зэкъуегъэувэ 
Къэбэрдей-Балъкъэрымрэ Урысеймрэ егъэ-
фIэкIуэным хэлъхьэныгъэ хуэщIыным. Ди пса-
лъэ гуапэхэр яхуэгъэзащ хэкум, къэралым еш 
зымыщIэу псэ хьэлэлкIэ хуэлажьэхэм. Апхуэдэу 
фIыщIэ хэха яхуэфащэщ дзэ Iуэху хэхам лIы-
хъужьыгъэ къэзыгъэлъагъуэу щыIэ, Урысейм 
къулыкъу хуэзыщIэ щIалэхэм. Абыхэм я нэ-
хъыжьхэм, унагъуэхэм пщIэ яхудощI.

Зэхыхьэм хэтащ КъБР-м и Парламентым и Iэ-
тащхьэ Егоровэ Татьянэ, КъБР-м и Правите-
льствэм и УнафэщI Мусуков Алий, УФ-м и Пре-
зидентым и полномочнэ лIыкIуэу КИФЩI-м 
щыIэм и Аппаратым КъБР-м къегъэщIылIа и 
федеральнэ инспектор нэхъыщхьэ Васильчен-
кэ Дмитрий, КъБР-м и Iэтащхьэм и Админи-
страцэм и УнафэщI Къуэдзокъуэ Мухьэмэд. 

ТЕКIУЖЬ Заретэ.

Налшык къыщызэIуахащ «Урысей Федера-
цэм и ЛIыхъужь» цIэр зезыхьэ Боташев Къэ -
нэмэт Хьусей и къуэм и цIэр зезыхьэ уэ-       
рам. 

КъБР-м и Iэтащхьэ КIуэкIуэ Казбек дауэда-
пщэм хэтыну ди къуэш КъШР-м къикIа лIы-
кIуэхэр къригъэблэгъащ. Абыхэм яхэтащ 
КъШР-м и Правительствэм и УнафэщIым и япэ 
къуэдзэ Чеккуев Хъызыррэ Боташевхэ я лъэп-
къым щыщхэмрэ. 

«Нобэ къызэIутхыр школакIуэхэр зрикIуэну, 
Урысейм и ЛIыхъужь Боташев Къэнэмэт и цIэр 
зезыхьэ уэраму зэрыщытым мыхьэнэшхуэ 
иIэщ. Хэкур фIыуэ плъагъун, абы укъыщ хьэ-
щыжын зэрыхуейм и щапхъэ яхуэхъунущ ар 
 сабийхэм. А школым щеджэнухэм папщIэ и 
псэм еблэжакъым нобэ мы уэрамым зи цIэ 
фIэтщ щIалэр», - жиIащ КIуэкIуэ Казбек. 

Дауэдапщэм хэтащ КъБР-м и Правительст-
вэм и УнафэщI Мусуков Алий, Къэрал Думэм и 
депутат Геккиев Заур, Правительствэм и Уна-
фэщIым и къуэдзэ Хъубий Марат, Налшык 
щIыпIэ администрацэм и унафэщI Ахъуэхъу 
Таймураз сымэ. 

Боташев Къэнэмэт и фэеплъыр ягъэлъэпIэ-
ну «Хэкум и хъумакIуэхэр» фондым и къудамэу 
республикэм щыIэм и унафэщIыр, дзэ Iуэху 

 хэхам хэтхэмрэ абы и ветеранхэмрэ къэкIуащ. 
«Урысейм и ЛIыхъужь» цIэр Боташев Къэ-

нэмэт 2022 гъэм и мэкъуауэгъуэм хуагъэфэ-
щауэ щытащ (дунейм ехыжауэ) дзэм къыхуи-
гъэува  къалэнхэр хахуэрэ псэемыблэжу зэ-
ригъэ зэщIам щхьэкIэ. 

И гъащIэм щыщу илъэс 35-рэ тригъэкIуэдащ 
Боташев Къэнэмэт къэралым и Дзэ-Хьэуа Къа-
рухэм щихьа къулыкъум. Дзэ Iуэху хэхам 
зэрыщIидзэрэ фронтым щыIэу, пщIы бжы-
гъэрэ дзэ кхъухьлъатэхэмкIэ уэгум ихьащ, 
бийм хэщIыныгъэшхуэ ириту. Иужьрей и лIы-
хъужьыгъэм и гъащIэр хилъхьащ - бжыгъэкIэ 
нэхъыбэ бийм езым и гъуса гупыр къригъэлу 
хэкIуэдащ. 

Налшык щIыпIэ самоуправленэм и советым 
и унафэкIэ 2023 гъэм и мазаем кхъухьлъатэ-
зехуэ цIэрыIуэм и цIэр Налшык дэт школыщIэм 
хуэкIуэ уэрамым фIащыну унафэ къащтат. Абы 
щыгъуэ ди республикэм и уэрамитIым Уры-
сейм и ЛIыхъужьхэм я цIэхэр фIащауэ щытащ: 
Тэмазэ Тимуррэ Гаджимагомедов Нурмаго-
медрэ. Урысейм и офицерхэр Хэкур къызэ-
реджэу ар щахъумэну IэнатIэм Iуувэри, ха хуагъ 
къызэрымыкIуэ къагъэлъагъуэу дзэ Iуэху хэхам 
къигъэув къалэнхэр ягъэзэщIащ. Абыхэм зэра-
хьа лIыхъужьыгъэр къыдэкIуэтей щIэблэм ща-
пхъэ яхуэхъунущ. 

Республикэм щекIуэкI ухуэныгъэ лэжьы-
гъэхэм кIэлъыплъкIэрэ, КъБР-м и Iэта-
щхьэ КIуэкIуэ Казбек Налшык Кулиевым и 
цIэр зезыхьэ и уэрамым тет, ЩIалэгъуа-
лэм я унэм иращIылIэ лэжьыгъэхэр зри-
гъэлъэгъуащ. 

«ДЭ щIалэгъуалэр спортми, туризмэми, 
творчествэми, хьэрычэтыщIэ, медиа, проект 
лэжьыгъэхэми, сытми, зэрылэжьэну IэщIа-
гъэр къыхахыфын хуэдэу зыщиузэщIыпхъэ 
лъэныкъуэ псоми зэрыхэтшэным иужь    
дитщ, IэнатIэ къигъуэтын, цIыхубэ гъащIэм 
хэзэгъэн IуэхухэмкIэ дыдэIэпыкъуфын хуэ-
дэу. 2025 гъэм Iэмал имыIэу дутIыпщынущ 
илъэс псом лажьэ, цIыху 200-м нэс зэуэ 
зэкIуалIэ «Эльбрус» лагерыр, хэкупсэ гъэ-
сэныгъэр зэдгъэхъулIэфын, егъэджэныгъэм 
епха мурадхэм далъэIэсыфын хуэдэу. Зэ-
гъусэу къызэдгъэпэщ инфраструктурэм 
дызэкъуэту мыхьэнэ купщIафIэ еттын  хуейщ, 
цIыху куэд дихьэхын хуэдэу. ЩIалэгъуалэм я 
унэри район щхьэхуэхэм щыIэ щIалэгъуалэ 
центрхэри зэрылэжьэн программэ ягъэ хьэ-
зырыну экспертхэм къалэн ящысщIащ», - 
къыхигъэщащ республикэм и УнафэщIым.  

Фигу къэдгъэкIыжынщи, илъэс блэкIам 

«ЩIалэгъуалэм папщIэ щIыналъэ» програм-
мэмкIэ зи гугъу тщIы ухуэныгъэм и ещанэ 
къатым къудамэ куэду зэхэту республикэм и 
щIалэгъуалэ центр къыщызэIуахащ. Ды зэ-
рыт илъэсым щIыналъэм и бюджетымкIэ 
етIуанэ къатыр зэрахьэри, абдежым ЩIалэ-
гъуалэм я IуэхухэмкIэ министерствэр, «Пэ-
рытхэм я зэщIэхъееныгъэ» зэгухьэныгъэм и 
къудамэу республикэм щыIэр, Волонтёр 
Iуэхум зиужьынымкIэ центрыр, «Эльбрус» 
корпоративнэ университетыр щIагъэзэгъащ. 

Илъэсым и кIэм япэ къатым творческэ 
щIалэгъуалэм зыщиузэщIыфыну арт-хэщIа-
пIэ къыщызэIуахынущ. ЦIыху 900 зыщIэхуэ-
ну концерт гъэлъэгъуапIэ, творческэ лъэща-
пIэхэр, гъэлъэгъуапIэхэр, артист зыгъэ хьэ-
зырыпIэхэр, щIалэгъуалэм зыщагъэсэфын, 
зыщагъэпсэхун щIыпIэхэр, фиджитал-спорт 
(компьютер джэгухэмрэ спортымрэ щызэра-
гъэуIу) джэгупIэхэр хэтынущ зи гугъу тщIы 
арт-хэщIапIэм. 

Дызэрыт илъэсым иджыри щIалэгъуалэ 
центру 4 къызэIуахынущ: Лэскэн, Май, 
Шэджэм, Тырныауз къалэхэм. Апхуэдэ щIы-
кIэкIэ щIалэгъуалэ центри 7-рэ ныбжьыщIэ 
центри 2-рэ щылэжьэнущ къалэхэмрэ къуа-
жэхэмрэ. 

Налшык и уэрамхэу Темэн дивизэм и цIэр зе-
зыхьэмрэ Осетинскэмрэ зыхуей хуагъэза нэужь, ма-
шинэхэр щызекIуэну хабзэкIэ хуит ящIыжащ. 

ЗИ цIэ къитIуа уэрамхэм ирикIуэ гъуэгухэр хабзэкIэ 
къы щызэIуахыжа дауэдапщэм КъБР-м и Iэтащхьэ 
КIуэкIуэ Казбек хэтащ. УнафэщIым гъуэгу ухуакIуэхэм 
фIыщIэ яхуищIащ я IэщIагъэм зэрыхуэфащэу, нэгъэ-
сауэ, и чэзум лэжьыгъэхэр и кIэм зэрынагъэсам 
 пап щIэ. Абы и фIыгъэкIэ республикэм машинэхэр     
нэхъ тыншу икIи нэхъ шынагъуэншэу щызэблэкIы- 
нущ. 

Лэжьыгъэхэр зэфIагъэкIыну Iэмал ягъуэтащ УФ-м и 
Президент Путин Владимир и жэрдэмкIэ къыхалъхьа 
«ГъуэгуфI шынагъуэншэхэр» проектыр ягъэзащIэкIэ-
рэ. 

ЗэIузэпэщ ящIыжа гъуэгухэм я фIыгъэкIэ машинэхэр 
тыншу дыхьэнущ сымаджэщ къалэ цIыкIум, «Къуэ-
кIыпIэ» хьэблэм, «ДыгъафIэ къалэм», иджыпсту ухуэ-
ныгъэ лэжьыгъэхэр щекIуэкI Мыл уардэунэм, мыхьэ-
нэшхуэ зиIэ нэгъуэщI IуэхущIапIэ куэдым. Мыбдежым 
гъуэгущхьэр щахъуэжа къудейкъым, атIэ машинэ нэ-
хъыбэ щызэтрихьэ Iыхьэхэм зрагъэубгъуащ, уэзды-
гъэхэр, гъуэгу нагъыщэхэр, иджырей светофорхэр тра-
гъэуващ. 

Къэбэрдей-Балъкъэр Республикэм и къэрал 
дамыгъэхэр етыным и IуэхукIэ

Къэбэрдей-Балъкъэр
Республикэм и Iэтащхьэм и

Указ
Къахьа ехъулIэныгъэхэм икIи илъэс куэд лъандэрэ 

хьэлэлу зэрылажьэм папщIэ етын:
Къэбэрдей-Балъкъэр Республикэм и

ЩIыхь тхылъыр 
Кожаковэ Зайнаф Магомед и пхъум - Шэджэм му-

ниципальнэ районым хыхьэ Хъущтэ-Сырт къуажэм и 
щIыпIэ администрацэм и IэщIагъэлI нэхъыщхьэм,

Мамий Мурат Борис и къуэм - Къэбэрдей-Балъкъэр 
Республикэм и Правительствэм и УнафэщIым и секре-
тариатым и Iэтащхьэм,

ПщыхьэщIэ Сэфарбий Мухьэмэд и къуэм - «КIуэкIуэ 
В.М. и цIэр зезыхьэ Къэбэрдей-Балъкъэр мэкъумэш 
уни верситет» щIэныгъэ нэхъыщхьэ щрат федеральнэ 
къэрал бюджет еджапIэм и «Экономикэ» кафедрэм и 
унафэщIым,

Хочуев Рэмэзан Ибрэхьим и къуэм - щхьэзакъуэ 
хьэ рычэтыщIэм, 

щIыхьыцIэхэр яфIэщын:
«Къэбэрдей-Балъкъэр Республикэм

щIыхь зиIэ и дохутыр»
Тембот Лолитэ Башир и пхъум - Къэбэрдей-Балъ-

къэр Республикэм Узыншагъэр хъумэнымкIэ и минис-
терствэм и «Перинатальный центр» узыншагъэр хъумэ-
нымкIэ къэрал бюджет IуэхущIапIэм и акушер-физио-
логие къудамэм и унафэщIым, дохутыр акушер-гинеко-
логым,

«Къэбэрдей-Балъкъэр Республикэм
щIыхь зиIэ и егъэджакIуэ» 

Барвинок Ларисэ Василий и пхъум - Аруан муници-
пальнэ районым хыхьэ Нарткъалэ къалэм и «Псоми я 
зэхуэдэ щIэныгъэ щрагъэгъуэт школ №3» муници-
пальнэ кIэзонэ, псоми я зэхуэдэ щIэныгъэ щрагъэгъуэт 
IуэхущIапIэм и пэщIэдзэ классхэм я егъэджакIуэм,

«Къэбэрдей-Балъкъэр Республикэм
щIыхь зиIэ и экономист»

ПщыукI Мухьэрбий СулътIан и къуэм - Бахъсэн му-
ниципальнэ районым и щIыпIэ администрацэм и Iэтащ-
хьэм экономикэмрэ финансхэмкIэ и къуэдзэм - «Бахъ-
сэн районым финансхэмкIэ и управленэ» муниципаль-
нэ IуэхущIапIэм и унафэщIым, 

«Къэбэрдей-Балъкъэр Республикэм
щIыхь зиIэ и юрист»

Хьэкъул Майе Хьэсэн и пхъум - Къэбэрдей-Балъкъэр 
Республикэм и Нотариальнэ палатэм и президентым. 

 Къэбэрдей-Балъкъэр Республикэм
 и Iэтащхьэ                                 КIУЭКIУЭ Казбек

Налшык къалэ
2024 гъэм,
шыщхьэуIум и 26-м
№71-УГ

Къэбэрдей-Балъкъэрым 
дыгъуасэ япэ уэзджынэр 
къащыхуеуащ ди щIэблэм. 
ЩIэныгъэм и махуэм ири-
хьэлIэу, Налшык къалэм 
Къалэн куэд щагъэзащIэ 
республикэ гимназиер къы-
щызэIуахащ.

ГУФIЭГЪУЭ махуэшхуэм-
кIэ ныбжьыщIэхэм ехъуэхъу-
ну а Iуэхум зрагъэхьэлIат 
 КъБР-м и Парламентым и 
УнафэщI Егоровэ Татьянэ, 
УФ-м ФедерацэмкIэ и Со-
ветым  и сенатор Ульбашев 
Мухьэрбий, КъБР-м егъэ-
джэ  ныгъэмрэ щIэ ныгъэмкIэ 
и министрым и къуэдзэ Мы-
сост Екатеринэ, «Пэрытхэм 
я зэ щIэ хъееныгъэ» урысей-
псо жы  лагъуэ зэгухьэныгъэм 
и щIыналъэ къу дамэм и уна-
фэщI Шыпш Аслъэн сымэ. 

Махуэшхуэм и щIыхькIэ, 
чэзууэ Урысей Федерацэм, 
Къэбэрдей-Балъкъэрым, 
Къа лэн куэд щагъэзащIэ 
республикэ гимназием я 
ныпхэр къаIэтыну хуагъэфэ-
щащ информатикэмрэ био-
логиемкIэ школакIуэхэм я 
урысейпсо олимпиадэм 
(2023 - 2024 гъгъ.) и муници-
пальнэ Iыхьэм текIуэныгъэ 
къыщызыхьа Къуэдзокъуэ 
Идар, тхыдэмкIэ, адыгэбзэм-
кIэ, правэмкIэ школакIуэхэм 
я урысейпсо олимпиадэхэм я 
муниципальнэ Iыхьэхэм па-
шэ щыхъуа, ШколакIуэхэм 
тхыдэмкIэ я XII Кавказ Ищ-
хъэрэ олимпиадэм и призёр 
Елмэс Мухьэмэд, каратэм-
кIэ щIыналъэ зэпеуэм, бэнэ-
кIэ зэмылIэужьыгъуэхэмкIэ 
сту дентхэм я Кавказ Ищ-
хъэрэ турнирым щытекIуа 
Бэрэ гъун Алимбэч сымэ. 
Ныпхэр къэрал гимнхэр 
 къеуэу къа Iэтащ.

Гимназием и унафэщI 
Iэрыпщ Мурат къызэхуэса-
хэм захуигъэзащ: «Нобэрей 
ма хуэр тхыдэм къыхэнэ-
нухэм ящыщщ, Къэбэр-
дей-Балъкъэрым щынэхъ ин 
дыдэ еджапIэр (цIыху 1500-
рэ щIохуэ) къызэIудохри. Са-
бийхэми нэхъыжьхэми сыны-
во хъуэхъу ЩIэныгъэхэм, 
 КъБР-м и КъэралыгъуэмкIэ, 
Налшык къалэм я махуэхэм-
кIэ. Шэч къытетхьэркъым мы 
унэм сабий Iущхэр зэриIэ-
нум, дэтхэнэри лъагапIэш-

хуэхэм зэрыхущIэкъунум. 
Ды щогугъ школыщIэм и 
егъэджакIуэхэм я къарури, я 
щIэныгъэри гурэ псэкIэ ди 
щIэблэм бгъэдалъхьэну, 
абы  хэм ирагъаджэхэм я зэ-
фIэкIхэр Къэбэрдей-Балъ-
къэрым и мызакъуэу, Уры-
сейми хэIущIыIу щыхъуну. 
Мы махуэм ехъулIэныгъэш-
хуэхэр къытхудэкIуэну ди гуа-
пэщ».

Гъэ еджэгъуэщIэм зэры-
щIи дзэмкIэ школакIуэхэми 
егъэ джакIуэхэми ехъуэ-          
хъуащ КъБР-м и Парламен-
тым и УнафэщIыр. «Нобэрей 
махуэр лъапIэщ егъэджа-
кIуэхэми, адэ-анэхэми, са-
бийхэми я дежкIэ. ЩIэны-
гъэм и махуэм и мыхьэнэр 
нэхъри еIэт республикэм и 
школ нэхъ ин дыдэм и бжэр 
къызэрызэIуихым. Нобэ къы-
щы щIэдзауэ абы и тхыдэр 
тхын щIэзыдзэнур фэращ, 
ар жэуаплыныгъэ ин зы-
пылъщ, - жиIащ Его ровэм. - 
Шэч къытетхьэркъым абы 
фызэрыпэлъэщынум, щIэ-
ны гъэм фигури фи псэри 
етауэ ехъулIэныгъэхэм фы-
зэрылъэIэсынум. ФIыщIэ 
яхуэ  фащэщ мыпхуэдэ еджа-
пIэ дахэ ухуэным, зэгъэ пэ-
щыным зи гуащIэ хэзылъхьа-
хэми. Дауи, нобэрей махуэр 
псом нэхърэ нэхъ щIэщы-
гъуэщ партэм япэу дэтIысхьэ-
ну цIыкIухэм я дежкIэ. Си 
фIэщ мэхъу мызэ-мытIэу фи 
цIэхэр къэкIуэнум зэрызэхэт-
хынур». 

Ульбашев Мухьэрбий къы-
хигъэщащ иджырей мардэ-
хэмрэ технологиещIэхэмрэ 
къы  щыгъэсэбэпауэ яухуа 
еджапIэр «Егъэджэныгъэ» 
лъэпкъ Iуэхум хыхьэу зэра-
гъэ зэщIар. «Мы зэманым 
къэралым гулъытэшхуэ         
хуещI класс Iэхуитлъэхуитхэр 
къы зэрыфхузэригъэпэ щы-
ным, егъэджакIуэ нэхъыфI 
дыдэхэр фызэриIэным. Хэ-
кур къыфщогугъ щIэныгъэ 
куу зэвгъэгъуэту, къэкIуэну 
зэ маным къэралым зезы-
гъэужьыфын цIыху къыф-
хэкIыну. Дэ ди къулеигъэ нэ-
хъыщхьэ дыдэр фэращ - ди 
щIэблэращ! Фи щIэныгъэм 
фызэрегугъум елъытауэ щы-
тынущ ди медицинэ Iуэху-
щIапIэхэр зыхуэдэ хъунури 
 нэгъуэщI IэнатIэхэр зэре фIэ-

кIуэнури. Егъэджэныгъэм ехьэ-
 лIауэ нобэ къыват Iэмал псори 
къыфхуэгъэсэбэпмэ, лъэ бы дэ-
кIэ фыувынущ, къэ кIуэну зэ-
ман ми къэралым щIэгъэкъуэн 
фыхуэхъу жы фынущ», - жиIащ 
Ульбашевым. 

КъБР-м егъэджэныгъэмрэ 
щIэныгъэмкIэ и министрым 
и хъуэхъу тхыгъэм къызэхуэ-
сахэм къахуеджащ Мысост 
Екатеринэ. 

- Нобэ езанэ классым кIуэ 
цIыкIухэм фи япэ лъэба-
къуэхэр гъащIэ гъуэгуанэш-
хуэм щывочри, фи адэ-анэ-
хэр, фи нэхъыжьхэр щIэгуш-
хуэн куэд егъэджэныгъэм, 
спортым, щэнхабзэм щы-
виIэну ди гуапэщ. Зэман 
дэкIмэ, дэтхэнэми мы еджа-
пIэ дахэм фи цIэр ину щыIу-
ну дынывохъуэхъу, - жиIащ 
Шыпш Аслъэн. 

Адэ-анэхэм къабгъэдэкIыу 
зэхуэсым фIыщIэ псалъэхэр 
утыкум щыжиIащ Абазэ Ан-
зор. «ЕджапIэщIэм и уна-
фэщI хэми егъэджакIуэхэми 
дынывохъуэхъу. Мыпхуэдэ 
еджапIэ къызэIуахыным мы-
хьэнэшхуэ иIэт Налшык къа-
лэм и «КъуэкIыпIэ», «Дубки», 
Вольнэ Аул хьэблэхэм щып-
сэухэм я дежкIэ», - жиIащ 
къэпсэлъам.

НыбжьыщIэхэм уэрэдкIэ 
яхуэупсащ уэрэджыIакIуэ 
щIалэ ГъукIэ Ислъам. Езанэ 
классым кIуахэм махуэш хуэм 
теухуа усэ цIыкIу хэмрэ уэрэд-
хэмрэ утыкум щыжаIащ. 
Апхуэдэуи гимназием щеджэ, 
«Урысейм и макъ жьгъы ру-
хэр» урысейпсо зэпеуэм щы-
текIуа Темукуевэ Iэминат зы-
къигъэлъэгъуащ, «Уэркъ къа-
фэр» ягъэзэщIащ Гугъуэт 
Эла нэрэ Молей Му Iэедрэ. 

Япэ уэзджынэр цIыхум и 
гъащIэм игу ириубыдэ Iуэху-
гъуэ нэхъыщхьэхэм ящыщщ. 
Абы къыхэкIыу гимназием и 
езанэ классым щIэтIысхьа-
хэм уэзджынэ цIыкIу зырыз 
яIыгъыу зэгъусэу ар ягъэ-
зууащ. Школ пщIантIэм шар 
зэмыфэгъухэр щаутIыпща 
нэужь, школакIуэхэр я клас-
схэм щIашащ, зэрыцIыхуну, 
зэпсэлъэну, мыхьэнэ зиIэ му-
радхэр ящIу я щIэныгъэ гъуэ-
гуанэм теувэну…

БАГЪЭТЫР Луизэ.
Сурэтыр Къарей Элинэ 

трихащ.

ЩIалэгъуалэм заузэщIыфын хуэдэу

Япэ уэзджынэр - школыщIэ нэхъ ин дыдэм!

ФIым я фIыжхэр ягъэлъапIэ

Уэрамхэр
къызэIуахыж

ЛIыхъужьым и цIэр зерехьэ

КъБР-м и Iэтащхьэм  Терроризмэм пэщIэтынымкIэ 
зэкъуэтыныгъэм и махуэм теухуауэ цIыхухэм

ЗЭРЫЗАХУИГЪАЗЭР
Къэбэрдей-Балъкъэрым и цIыхухэу

пщIэ зыхуэсщIхэ!
Си хэкуэгъу лъапIэхэ! 

Илъэс къэс фокIадэм и 3-м Урысейм щрагъэкIуэкI Тер-
роризмэм пэщIэтынымкIэ зэкъуэтыныгъэм и махуэр.   
Лъабжьэ хуэхъуар илъэс 20 и пэ Беслъэн къыщыхъуа 
 гуауэшхуэрщ. Абы щыгъуэ щIэпхъаджащIэ гущIэ-
гъуншэхэм яIэщIэкIуэдащ цIыху щэ бжыгъэхэр, я нэ-
хъыбэр сабийрэ бзылъхугъэу. 

Беслъэн и гузэвэгъуэр игъащIэкIэ темыкIыжын дыр-
къуэу къытенащ Урысейм ис цIыхубэм я гум. А махуэм 
дригумэщIу дигу къыдогъэкIыж щIэпхъаджащIэхэм 
яIэщIэкIуэдахэр, ди щхьэр яхудогъэщхъ хьэкIэк хъуэ-
кIагъэм пэщIэту зи щхьэр зыгъэтIылъа дзэлIхэмрэ хаб-
зэхъумэ IэнатIэм и лэжьакIуэхэмрэ. Абыхэм я лIыгъэр 
дэ зэи дигу ихунукъым.

Нобэ, щIэпхъаджагъэ Iуэхухэр къыдэзыщIылIэну 
иужь итхэм Урысейр щапэщIэт лъэхъэнэм, дэ дызэкъуэ-
тыпхъэщ. Дэ дадэIэпыкъун хуейщ ди зауэлIхэмрэ лIы-
хъужь хэмрэ. Апхуэдэуи ди къэралым къыхуэдзэлаш-
хэхэм ядгъэлъагъупхъэщ дызэрызэрыIыгъыр, ди Пре-
зидент Путин Владимир дзэ Iуэху хэхамкIэ зэфIи гъэ кIы-
ну и мурад псори зэдгъэхъулIэным дэтхэнэми ди къару 
зэретхьэлIэнур.  Ар дэ гъащIэм къыщыхэтха лъагъуэщ, 
терроризмэм ихьа хэм я фэеплъыр дигу зэрилъыр 
къызэрыдгъэлъагъуэ Iэмалщ. 

Урысейр мызэ-мытIэу пэщIэхуащ апхуэдэ лъэпощ хьэ-
похэм, ауэ нэхъ лъэщ ящIурэ къызэринэкIащ. Си фIэщ 
мэхъу иджыри апхуэдэу къызэрыщIэкIынур. 



ИрагъэкIуэкIа пхъэидзэм ипкъ иткIэ, пщIэншэу тыдодзэ «Къэ бэр дей-Балъкъэр Республикэм и Парламентым и депутатхэр зэ рыхахым теухуауэ» 2008 гъэм шыщхьэуIум и 5-м къыдэкIа КъБР-м и Закон №56-РЗ-м и 48-нэ статьям и пункт 15-м  тету.

2024 гъэм фокIадэм и 8-м Къэбэрдей-Балъкъэр Республикэм и Парламентым и депутатхэр хахынущ

Къэбэрдей-Балъкъэрым и Парла-
ментым и еянэ зэхуэсыгъуэм 
щылэжьэнухэр хэхыным ипэ къихуэ 
Iуэхум еух. Адрей партхэми хуэдэу, 
лэжьыгъэм жыджэру хэтщ «За-
хуагъэ здэщыIэ Урысей - Пэжым и 
телъхьэ» партыр. 

РЕСПУБЛИКЭМ ис куэдым ящIэ дэ 
хэхыныгъэхэм хуабжьу зэрызыхуэд-
гъэхьэзырыр. КъэтIэт Iуэхухэр теу-
хуащ псэукIэм ехьэлIа захуагъэр 
зэфIэгъэувэным, цIыхухэм я щыIэкIэ-
псэу кIэр хэпщIыкIыу егъэфIэкIуэным. 
Ахэр къыщыгъэлъэгъуар хэхыны-
гъэхэм папщIэ дгъэхьэзыра програм-
мэм и закъуэкъым, атIэ ди партым 
къигъэув Iуэхухэм лъабжьэ хуэхъур 
аращ, къэкIуэну илъэсхэм ирилэжьэ-
ну и мураду. Дэ цIыхухэр къызэрыд-
гъэгугъэм гъэпцIагъи, хэхыныгъэхэм 
папщIэ дызыхуекIуэ бзаджагъи зыми 
хилъэгъуэнукъым. Сыт щхьэкIэ 
жыпIэ мэ, сыт щыгъуи цIыхухэр къы-
зэрыдгъэгугъэр догъэзащIэ, ди 
лэжьыгъэр псом я дежкIи нэры-      
лъагъущ, зыхуэдгъэувыж мурадхэр 
къыддэзыIыгъыу, ди акъылэгъуу 
къэралым исыр куэд дыдэ мэхъу. 

Псалъэм папщIэ, ди партыр ерыщу 
иужь итщ пенсэ реформэ фIащу 
 утыку кърахьа Iуэхум кърикIуа мыхъу-
мыщIагъэхэр гъэзэкIуэжыным. Пенсэ 
ныбжьу ягъэувам - цIыхухъухэр илъэс 
65-рэ, цIыхубзхэр илъэс 63-рэ - нэмы-
су цIыху куэд дунейм йохыж. Дэ хьэ-
къыу дощIэ пенсэ ныбжьыр щагъэу-
вым щхьэусыгъуэ хуащIа Iуэхугъуэхэр 
зэрымыпэжыр, япэрей бжыгъэхэр, 
2019 гъэм щIышылэм и 1-м щыIар, 
къэщтэжын зэрыхуейр. Апхуэ дэуи дэ 
дрителъхьэщ пенсионер псоми кърат 
ахъшэм зэхуэдэу хэгъэхъуэн зэры-
хуейм, апхуэдэуи лэжьапIэ Iут пенсио-
неру иужьрей илъэситхум зи пенсэ 
 хамыгъэхъуахэм, хэхъуа псори зэуэ 

къратыжыным. Зауэм хэта ветеран-
хэм пенсэ щыхуагъэувкIэ, нэхъ мащIэ 
дыдэр къызэращтэмкIи дыарэ зы-
къым.

ХэхакIуэхэри ди партым хэтхэри 
дрогузавэ ерыскъыхэкIхэмрэ цIыхур 
нэхъапэу зыхуей хъу хьэпшыпхэмрэ я 
уасэр махуэ къэс зэрыхэхъуэм. Апхуэ-
дэу хуабжьу я уасэр докIуей бен-
зинымрэ адрей гъэсыныпхъэ лIэужьы-
гъуэхэмрэ. Мыбдежым щынэры-                
лъагъущ хэкIыпIэу щыIэ Iэмалхэр 
къызэрамыгъэсэбэпар. 

Дэ къызэрытлъытэмкIэ, къэра-
лымрэ унафэр зыIэщIэлъхэмрэ хэ-
кIыпIэу щыIэр къагъэсэбэпын хуейщ 
псори лъапIэ зэрыхъур зэтраIы-
гъэнымкIэ. Парламентым и зэхыхьэ-
гъуэщIэм щылэжьэнухэр дыхуейщ 
апхуэдэ Iэмалхэр гъэбелджылыным 
и жэрдэмщIакIуэ дыхъуну. 

Апхуэдэуи гулъытэшхуэ худощI 
узыншагъэр хъумэн IэнатIэм. Ди пар-
тым хэтхэр арэзы къищIыркъым Пра-
вительствэмрэ Къэрал Думэмрэ абы 
хуаIэ бгъэдыхьэкIэм, сыт щхьэкIэ 
жыпIэмэ, медицинэ IуэхущIапIэхэми 
лэжьакIуэхэми ахъшэ ирикъуу хуау-
тIыпщыркъым. Дэ дызэреплъымкIэ, 
медицинэм трагъэкIуадэ ахъшэр я 
нэхъ мащIэу тIукIэ хагъэхъуэн хуейщ 
- ВВП-м и проценти 7-м нэс. Меди-
цинэм и лэжьакIуэм и улахуэр щIы-
налъэм ику иту къыщахьым хуэ-
гъэкIуэн хуейщ, дохутырым и улахуэр 
хуэдитIкIэ гъэбэгъуапхъэщ. Апхуэдэ 
щIыкIэкIэ, медлэжьакIуэм и улахуэм 
дыщIагъунур къихь ахъшэм и процент 
70-м нэхърэ мынэхъ мащIэу щытын 
хуейщ. 

Партым и пашэ Миронов Сергей 
мызэ-мытIэу а упщIэр къиIэтащ Уры-
сейм и Президентым щыхуэзам, 
апхуэдэу Правительствэм тхыгъэ ири-
гъэхьащ. Абы къыпэкIуащ, псоми 
зэращIэщи, медицинэм и лэжьакIуэ 

хэхахэм я улахуэм социальнэ ахъшэ 
зэрыхудыщIагъуар, ауэ абы «дэIэпы-
къуэгъу псынщIэм» и лэжьакIуэхэмрэ 
щIыпIэ сымаджэщхэм щыIэхэмрэ 
хэхуакъым. Дэ унафэщIхэр къыху-
доджэ абыхэми я ахъшэм хухагъэ-
хъуэну. Апхуэдэуи жыдоIэ, цIыхур Iэ-
мал имыIэу зыхуей хущхъуэм щIит 
ахъшэр къыхэхъуэм и проценти 10 нэ-
хъыбэ хъу зэрымыхъунур.

«Захуагъэ здэщыIэ Урысей - Пэжым 
и телъхьэ» партыр йолэжь егъэджэны-
гъэ IэнатIэр зэрегъэфIэкIуапхъэ Iэ-
малхэм ятеухуа унафэ къэщтэным. 
Мы Iуэхум теухуауэ нэхъыщхьэу къэд-
гъэувыр ЕГЭ, ОГЭ экзаменхэр Iухы-
нырщ, егъэджэныгъэр пщIэншэу 
щытын зэрыхуейрщ. Абы и лъэныкъуэ-
кIи ехъу лIэныгъэ гуэрхэр щыIэщ. Пса-
лъэм къыдэкIуэу жыпIэмэ, Парламен-
тым пленарнэ едэIуэныгъэхэр ири-
гъэкIуэкIащ ЕГЭ-р къызэрызэгъэ-
пэщыпхъэм теухуауэ, ауэ дэ зиужь 
ди тыр щIыналъэхэми а Iуэхум щы-
тепсэлъыхьын зэрыхуейрщ, и къызэ-
гъэпэщыкIэм къыщынэу, ЕГЭ-р 
щымыгъэIэныр и лъабжьэу. 

Дэ дыхущIокъу ди щIыпIэм 
лэжьакIуэ къакIуэ-кIуэжхэм я Iуэхур 
къэралым зэригъэзэхуэным. Фигу 
къэзгъэкIыжыну сыхуейщ, «Захуагъэ 
здэщыIэ Урысей - Пэжым и телъхьэ» 
партым куэд щIауэ къызэриIэтыр Iэп-
хъуэшапхъуэм епха гугъуехьхэр икIи 
абы тепсэлъыхьар ди партым и за-
къуэщ. Зи гугъу тщIыр ди къэралым 
и бзэ нэхъыщхьэр ямыщIэу, щэнха-
бзэр зэрагъэщIэну хуэмейуэ, езыхэм 
я хабзэкIэ щыпсэуну зызыгъэхьэзыру 
мыбы зэрыIыгъыу къакIуэ цIыху 
гупхэрщ. Мыр хуабжьу ди нэIэ зы-
тедгъэтын хуей щытыкIэщ, тIасхъа-
пIэу ди бийхэм къагъэсэбэп Iуэхущ. 

ДяпэкIэ зиужь дитынухэм ящыщщ 
«Справедливый Базовый доход»-кIэ 
дызэджэ Iуэхур пхыгъэкIыныр - 

хуэмыщIахэмрэ бынунагъуэш хуэ-
хэмрэ къэралым зэпымычу ахъшэ 
яриту, инфраструктурэ IэнатIэ нэ-
хъыщхьэхэр къэралым ейуэ гъэп сы-
ныр. 

Ди партыр и телъхьэщ бюджет 
зэхэлъым къыхэкIыу щIэныгъэм, 
къэрал кIуэцI туризмэм зегъэу-
жьыным, турист Iуэхутхьэбзэхэр нэ-
хъыбэ, нэхъыфI щIыным, зыгъэп-
сэхупIэхэмрэ узыншагъэр щра-
гъэфIакIуэ IуэхущIапIэхэмрэ зегъэу-
жьыным хухах ахъшэр нэхъыбэ 
щIыным, щIыуэпсым къыщыхъу ма-
фIэсхэм щхьэкIэ къуаншэхэм нэхъ 
ткIийуэ тезыр ятелъхьэным. 

Захуагъэ здэщыIэу ди къэкIуэнур 
ухуа хъун папщIэ, дэ сыт щыгъуи 
дыпэ щIэтынущ Iулъхьэ къеIызыххэмрэ 
хабзэм ебакъуэхэмрэ. Дэ дыхуейщ 
террористхэмрэ абыхэм я дэIэпы -
къуэгъухэмрэ, лIыукIхэмрэ сабийхэм 
лей езыххэмрэ тралъхьэ тезырхэр нэ-
хъри нэхъ ткIий ящIыну, Iулъхьэ 
къеIы зыххэмрэ къэрал мылъкур 
зэхэзыдыгъуэхэмрэ къэралым епцIы-
жахэм  хуагъэдэну, Iулъхьэ къеIы-
зыххэм я унагъуэ мылъкур къате-
хыным, ахэр нэхъ пасэу лъэхъуэщым 
къигъэ кIыжыным теухуауэ щыIэ Iэ-
малхэр гъэ кIуэдыжыным. 

Жылагъуэм я еплъыкIэр къызэра-
лъытэ Iэмалхэм къегъэлъагъуэ ди 
пар тым и Iулыджыр зэрыхэхъуэр, 
 апх уэ дэ дыдэу къахэхъуэнущ хэхыны-
гъэхэм дэ щхьэкIэ Iэ щызыIэтынухэм. 
Дэ дыщогуфIыкI партым къигъэув 
хэкIыпIэщIэхэм я телъхьэхэр кIуэ 
пэтми нэхъыбэ зэрыхъум. Ар щыхьэт 
тохъуэ ди къэралым къэрал зызыужьа-
хэм я деж увыпIэфI зэрыщиубыдым. 

КъБР-м и Парламентым иригъэ-
кIуэкIыну хэхыныгъэхэм Iэ щыфIэт 
«Захуагъэ здэщыIэ Урысей - Пэжым 
и телъхьэ» партым папщIэ - ар бюлле-
теным 6-нэу итщ!

Дэ захуагъэм дрителъхьэщ

ЩхъуантIэхэр Урысей
экологие

парт

КъэкIуэнум папщIэ Iэ Iэт!

«ЩХЪУАНТIЭХЭР» урысей экологие партым къы-
долъытэ экологие Iуэхухэр мылъку зегъэкIуэным, 
политикэ хьэгъэщагъэхэм пэIэщIэу щытын хуейуэ. 
Экологиер ерыскъы узыншэ, хьэуа къабзэ, щIэблэм 
я къэкIуэну шынагъуэншагъэр къызэдгъэпэщыным 
хуэунэтIауэ псоми ди зэхуэдэ Iуэхущ. Экологие по-
литикэм жэуаплыныгъэ пыухыкIам дыхуигъэушу 
щытыпхъэщ: хабзэр къызэрызэпаудам техуэ къуэ-
дыр къэхъукъащIэхэр гъэзэкIуэжыным хуэкIуэ уа-
сэм нэхърэ нэхъыбэу, экологиер гъэкъэбзэным 
пап щIэ ятыр кIэрыхубжьэрыхухэр зыхуей хуэгъэ-

зэным пэув уасэм и щхьэкIэ щыIэу щытын хуейщ. 
Къалэшхуэхэм щIыуэпс гъэтIылъыгъэхэм лей 
къыщытохьэ, абы къыхэкIыу промышленнэ объек-
тхэр здэщыIэн хуейхэм мыхьэнэшхуэ иIэщ, щхъуан-
тIагъэ зэрыт щIыпIэхэм зегъэужьыпхъэщ.

Дэ къыхыдолъхьэ, щIы гектар мелуанхэр къэд-
гъэсэбэпкIэрэ, мэкъумэш хозяйствэ къабзэм зе-
гъэужьын, тыкуэнхэм щащэ ерыскъы узыншэхэм 
проценти 10 хъу квотэхэр яхухэхын, дунейпсо жып-
хъэхэм тету Iуэхур къызэгъэпэщын хуейуэ. Эколо-
гиер - ар ди къэкIуэнырщ, мыхьэнэшхуэ иIэщ 

егъэджэныгъэ программэхэм экологие курсхэр хэ-
гъэхьэу щIалэгъуалэм экологие гупсысэкIэ яIэу 
егъэсэным. Экологие кIэлъыплъыныгъэр фIагъ 
иIэу къыпхузэгъэпэщынукъым, лэжьыгъэм автома-
тизацэ кIэлъыплъыныгъэ имыгъуэтмэ, абы къыщы-
гъэлъэгъуахэм дэтхэнэ зыми зыщигъэгъуэзэфу 
щытыпхъэщ.

Экологиер - дэтхэнэ зы цIыхуми и нобэщ икIи и 
къэкIуэнщ.

Ди къэралыр, ди къалэр, ди сабийхэр, ди щхьэр 
хъумэным хуэгъэзауэ къыхэтхырщ.

ЛДПР-м ещIэ цIыхур зыхуейр!
4. Уи псалъэм тетыж!

ЗэрытлъагъумкIэ, къулыкъу 
зратхэр нэхъ хьилэшыхэмрэ 
мыхъумыщIэхэмрэщ. Абыхэм я 
псалъэр зыри къызэрымыкI 
макъщ. Абы фэрэ дэрэ лей 
къыттрегъэхьэ. Дэ тыдогъэ-
чыныхь ищIэмкIэ жэуап 
зыхьыжыф политикхэр уна-
фэщIхэм хагъэхьэну!

Дэ дощIэж ди адэ-анэхэр, ди 
адэшхуэ-анэшхуэхэр псэемыб-
лэжу лажьэу СССР-м зэры-
щыпсэуар, ахъшэ зэхуахьэсу 
зэрыщытар. Ауэ зы сыхьэтым 
къриубыдэу псори яфIэкIуэ-
дащ. Триллион бжыгъэкIэ кIуэ-
дащ ахъшэр. Мис а щIыхуэр 
цIыхухэм яритыжын хуейщ 
къэралым.

Адэ-анэхэм я лъэIум дыпэ-
джэжри, школакIуэхэм я ныб-
жьым, къызыхэкIа унагъуэм 
емылъытауэ, еджапIэм пщтыру 
щагъэшхэным теухуа законым 
и проектыр къыхэтлъхьащ. 
Нобэ апхуэдэ хуэгъэкIуатэ 
зиIэр класс нэхъыщIэхэм щIэс-
хэрщ, зи узыншагъэм сэкъат 
иIэ ныбжьыщIэхэмрэ унагъуэ 
хуэмыщIахэм къахэкIахэмрэщ. 
Сабийхэр зыхуей хуэзэу дгъа-
шхэмэщ къыдэкIуэтей щIэблэм 
узыншагъэ щаIэнур, ахэращ 
Урысейм и къэкIуэнур!

ЛДПР-р зэреплъымкIэ, цIыху-
хэм уазэрыдэIэпыкъу Iэмалхэр 
къыщыхэплъхьэкIэ, ахэр зы-
хуэныкъуэри къэлъытэн хуейщ. 
Псалъэм къыдэкIуэу жыпIэмэ, 
анэхэм хухах ахъшэр зытра-
гъэкIуадэ хъунум нэхъри зе-
гъэубгъун хуейуэ къытщохъу. 
Псалъэм папщIэ, абы хэ-
гъэхьэн хуейщ сабийр школ 
щIэтIысхьэжыгъуэм хуэгъэ-
хьэзырыныр - щыгъын, тхы-
лъылъэ, нэгъуэщI хьэпшыпхэр 
къыхуэщэхуныр. Ди партыр 
сытым дежи жиIам тетыжщ - 
дэ ди псалъэм и лъабжьэр 
пэжырщ!

5. КъэIэпхъуэхэр
къэвгъэувыIэ!

Ди къэралым Iулъхьэ зэры-
щызекIуэм къыхэкIыу, хабзэм 
къемызэгъыу къэIэпхъуэхэр 
куэд хъуащ. Ди хэкуэгъухэр 
егъэ пIейтей къэIэпхъуахэм 
ящIэ щIэпхъаджагъэхэм, ап-
хуэ дэ «IэщIагъэлI къызэрымы-
кIуэхэм» зэрызыщахъумэным 
ирогузавэ. 

Куэдщ ди цIыхухэр зэрыда-
къузар: къэIэпхъуахэм я бын-
хэм дыдейхэр сабий джэ-
гупIэхэм кърахуж, школхэм 
езыхэм я хабзэхэр щагъэув, 
пщыхьэщхьэм уэрамым укъы-

дыхьэ хъуркъым, хамэ къэрал-
хэм къикIа а зэрыпхъуакIуэхэм 
щхьэкIэ. 

Дэ къыджаIэ, къэIэпхъуахэр 
нэхъ пуду лажьэу. Ауэ хэт ар 
къызыхуэсэбэпыр? Тыкуэнхэм 
щызекIуэ уасэр тхьэмахуэ къэс 
хохъуэ! Сыт тIэ ди къэралым 
нэгъуэщI цIыху зэрищIынур? 
Зыгуэрхэм абыхэм я лэжьыгъэ 
пудым фейдэ къыхахын щхьэ-
кIэ?

ЛДПР-м къегъэув Iэпхъуэша-
пхъуэхэм ткIийуэ якIэлъыплъын 
хуейуэ. ЯпэщIыкIэ къыщIэф-
шэм и щхьэусыгъуэр къыд-
гурывгъаIуи, итIанэ къафшэ!

ЛДПР-м дяпэкIэ я гъуэгур 
яхузэхуищIынущ ахэр къэзы-
шэурэ зыгъэлажьэ хьэрычэ-
тыщIэ хэм. Хабзэм ебакъуэу 
Iэпхъуэшапхъуэ Урысейм къи-
зышэр занщIэу лъэхъуэщым 
игъэтIысхьэн хуейщ. Абыхэм 
урысыбзэ ящIэу тхылъ езытхэм 
илъэситху тралъхьэну къыху-
доджэ властыр. 

ЛДПР-м къыхелъхьэ - хабзэм 
ебэкъуар Iэпхъуэшапхъуэхэм 
ящыщмэ, езым и ахъшэкIэ 
къыщалъхуам ирекIуэж. Ахэр 
иджыпсту ди ахъшэкIэ ира-
гъэкIыжу хабзэщ. 

А псом къищынэмыщIауэ, 
ахъшэ къалэжьыну Урысейм 
къэкIуа цIыхухэм налог нэхъы-

бэ ятын хуейщ. Абыхэм къа-
лэжь псор я хэкум щIахьыжын 
щыIэкъым. Ауэ щы хъукIи, ди 
къэралым и Iэмал псори езым 
къигъэсэбэпу мыбы щыIэу. 
ЛДПР-м и депутахэм законым 
и проект ягъэ хьэзыращ миг-
рантым и НДФЛ-р процент 30 
хъун  хуейуэ. 

ЛДПР-м хабзэм къемызэ-
гъыу къэралым къихьэ нэ-
гъуэщI цIыхухэр ихужын хуейуэ 
къелъытэ!

6. Урысейм къигъэувхэр 
пхыкIыу,

СВО-м дыщытекIуэну! 

ЛДПР-р сыт щыгъуи доIэ-
пыкъу ди зауэлIхэм, «Плечом 
к плечу» фондымкIи хузэфIэкI 
ещIэ.

Дзэ Iуэху хэхар шэчыншэу 
ТекIуэныгъэкIэ иухын хуейщ - 
Урысейм къигъэувхэр къащтэу, 
ди къэралым и лъэщагъыр 
къа лъытэу. Нацизмыр иджыри 
хэдгъэщIэнущ, 1945 гъэм ды-
зэрытекIуам хуэдэу!

ЛДПР-р щытащ икIи щыты-
нущ къызэрыгуэкI цIыхубэу. 
Аращ жылагъуэми дзыхь 
къыщIыт хуищIыр! Щхьэгъэ-
пцIэж гугъэхэр къэвгъани, 
«Честный план ЛДПР»-м и 
телъ хьэу Iэ фIэт!

КъБР-м и Iэтащхьэ КIуэ-
кIуэ Казбек Налшык и къа-
лэ поликлиникэ №2-м Алек-
сандровкэ хьэблэм щиIэ 
 къудамэм щрагъэкIуэкIа 
 зэгъэпэщыжыныгъэхэр зэ-
ры зэфIагъэкIам зыщигъэ-
гъуэзащ. Лэжьыгъэр къра-
хьэлIащ цIыхухэм япэ меди-
цинэ дэIэпыкъуныгъэхэр 
щрат IуэхущIапIэхэр къэ-
гъэщIэрэщIэжын прог-
раммэмкIэ. 

РЕСПУБЛИКЭМ и Iэта-
щхьэм и гъусэу медицинэ 
IуэхущIапIэм щыIащ КъБР-м 
и Правительствэм и УнафэщI 
Мусуков Алий, щIыналъэм 
узыншагъэр хъумэнымкIэ и 
министр Къалэбатэ Рустам.

Унэр илъэс 70 ипэкIэ яу-
хуауэ щытащ, абы и щытыкIэр 
узыншагъэр хъумэнымкIэ Iэ-
натIэм и жыпхъэхэм къа-
гъэув хэм хуэкIуэжыртэкъым. 
IуэхущIапIэм медицинэ дэIэ-
пыкъуныгъэхэр щрат цIыху 
мин 89-м. Поликлиникэр зы-
хуей хуагъэзэжыну а хьэблэм 
щыпсэухэр мызэ-мытIэу 
щIэлъэIуащ.

Зэгъэпэщыжыныгъэ нэу-
жьым поликлиникэр къэ щIэ-
рэщIэжащ. Унэм и бжэ-щхьэ-

гъубжэхэр, унэлъэгур, инже-
нер коммуникацэхэр зэра-
хъуэкIащ, иубыд щIыналъэм 
къыхагъэхъуащ, и кIуэцIми 
зэхъуэкIыныгъэхэр халъ-
хьащ.

Поликлиникэм и дохутыр 
нэхъыщхьэ Емуз Маринэ и 
псалъэхэм къызэрыхэщам-
кIэ, зэхъуэкIыныгъэхэм Iэмал 
къаритащ IэнатIэм и лэжьы-
гъэр нэхъ зэтеублауэ екIуэ-
кIынымкIэ: дохутырхэр щы-
лажьэ, сымаджэхэм къы-
щеплъ пэшхэр зэхэгъэ щхьэ-
хукIащ, узыхуейр псынщIэу 
къэбгъуэтын хуэдэу гъуэгу-

гъэ лъагъуэхэр ящIащ, чэзум 
ущыпэплъэ щIыпIэ щхьэ-
хуэхэр иIэщ. Пэш кIуэцIхэр 
нэхущ, хуитщ. Унэ щIыбри 
екIуу зэрахьащ, абы къе-
гъэщIылIа щIыналъэри 
зэIузэпэщ ящIащ.

КIуэкIуэ Казбек жиIащ 
жыпхъэщIэхэм хуэкIуэу зы-
хуей хуагъэзэжа поликли-
никэр, шэч хэмылъу, щы-
лажьэ хэми къекIуалIэхэми я 
тын шыпIэм зэрыхуэщIар  икIи 
IуэхущIапIэм и лэжьакIуэ хэм 
ехъуэхъуащ ехъулIэныгъэ 
яIэу я IэнатIэр ирахьэкIы -    
ну.

«Гу-лъынтхуэ узыфэхэм япэ щIэтын» 
щIыналъэ проектым ипкъ  иткIэ иджырей 
медицинэ Iэмэпсымэ лъэщхэмкIэ къызэра-
гъэпэща, КъБР-м медицинэ технологие 
 лъагэхэмкIэ и центрым и кардиодиспа-
серым щекIуэкI лэжьыгъэм КъБР-м и Iэта-
щхьэ КIуэкIуэ Казбек зыщигъэгъуэзащ. 
Республикэм и Iэтащхьэм щIыгъуащ 
 КъБР-м и Правительствэм и УнафэщI Му-
су ков Алий, щIыналъэм узыншагъэр 
 хъу мэнымкIэ и министр Къалэбатэ Рустам, 
центрым и  дохутыр нэхъыщхьэ Дохъушо-
къуэ Герман. 

КIУЭКIУЭ Казбекрэ IэнатIэм и унафэ-
щIымрэ тепсэлъыхьащ IуэхущIапIэм адэкIэ 
зэрызрагъэужьынум, апхуэдэу республикэм 
и Iэтащхьэм фIыщIэ яхуищIащ IэщIагъэлI 
гупым. «Мы медицинэ IуэхущIапIэм теухуа 
хъыбарыфIхэр къокIуэкI, ар псом нэхърэ 
 нэхъыщхьэщ. ЦIыхухэм гулъытэ зэры-
хуащIыр зыхащIэмэ, я узыншагъэм хуэгъэ-
зауэ фIагъ лъагэ зиIэ къэрал Iуэхутхьэб-
зэхэр хуащIэмэ, ар куэд и уасэщ. Медици-
нэ дэIэпыкъуныгъэр егъэфIэкIуэным теу-
хуауэ щыIэ дэтхэнэ жэрдэмри сыт и 
лъэныкъуэкIи дэтIыгъынущ», - жиIащ 
КIуэкIуэ Казбек.

ЩIыналъэм и УнафэщIым ирагъэлъэ-
гъуащ центрым щIагъэува IэмэпсымэщIэхэр. 
Апхуэдэу программэ зыбжанэ зыгъэзащIэ 
компьютер томографым Iэмал къаритынущ 
гу-лъынтхуэ зэхэлъыкIэр нэхъ куууэ къа-
пщытэну, узыфэр зыхуэдэр нэхъ псынщIэу 
къащIэну, зыхуэныкъуэ Iэзэгъуэр и чэзум 
 игъуэтын хуэдэу.

КъищынэмыщIауэ, иджыри зы ангиограф 
IэмэпсымэщIэ къащэхуащ, рентген Iэмалыр 
къагъэсэбэпу операцэхэр щрагъэкIуэкI пэш 
етIуанэ къызэIуахын папщIэ. «Абы Iэмал 
къыдитынущ рентген кIэлъыплъыныгъэм 
щIэту операцэ нэхъыбэ едгъэкIуэкIынымкIэ. 
Иджы рентгенондоваскулярнэ IэмалхэмкIэ 
зэIэзэн хуей сымаджэхэм чэзум пэмыплъэу 
нэхъ псынщIэу зыхуэныкъуэ дэIэпыкъуны-
гъэхэр еттыфынущ», - жиIащ Дохъушокъуэ 
Герман.

Республикэ бюджетым къыхэкIыу Карди-
одиспансерым и реанимацэ къудамэм пап-
щIэ монитор 18-рэ псори зыпыщIэжауэ 
щытыну монитор станцрэ къащэхуащ. Ре-
анимацэ пэшхэм щIэлъ сымаджэхэм я 
щытыкIэр къозыгъащIэ мониторхэм къа-
гъэлъагъуэхэм иджы дохутырыр зы экран-
кIэ еплъыфынущ. Апхуэдэ щIыкIэкIэ сыма-
джэм и щытыкIэр зыгуэркIэ нэхъ Iей хъумэ, 
абы занщIэу гу лъатэнущ икIи зыхуэныкъуэ 
дэIэпыкъуныгъэр и чэзум игъуэтынущ. 
Апхуэдэу диспансерым къыIэрыхьащ бгъэ-
Iэпхъуэ хъу рентген-аппарат, эхокардиогра-
фие зэращI Iэмэпсымэ. 

Иджыпсту Кардиодиспансерым зэ-
гъэпэщыжыныгъэ лэжьыгъэшхуэ щокIуэкI, 
унэм и щIыбыр къагъэщIэрэщIэжынущ, 
IуэхущIапIэм къепха щIыналъэр зэIузэпэщ 
ящIынущ.

Къыхэдгъэщынщи, блэкIа илъэсым рес-
публикэм щIыналъэ проектым къахуигъэув 
псори зэфIигъэкIащ. Медицинэ техникэхэр 
щIэкIэ зэрахъуэжыр хуэунэтIащ гу-лъынтхуэ 
узыфэр зыпкърыт сымаджэхэм ягъуэт 
дэIэпыкъуныгъэр егъэфIэкIуэным.

IэмэпсымэфIхэмкIэ къызэрагъэпэщ

Илъэс 20-кIэ узэIэбэкIыжмэ, Урысейм и 
иджырей тхыдэм къыщымыхъуа гуа-
уэшхуэт Осетие Ищхъэрэ - Аланием и 
къалэ цIыкIум къыщыхъуа щIэпхъаджа-
гъэр. Беслъэн дэт 1-нэ курыт еджапIэм 
2004 гъэм фокIадэм и 1-м цIыху миным 
щIигъу щIаубыдэри, махуитIрэ ныкъуэкIэ 
яIыгъащ щIэпхъаджащIэхэм. А шынагъуэм 
цIыху 330-рэ хэкIуэдащ, абыхэм ящыщу 
186-р сабийт. 

ДУНЕЙ псом иджы Беслъэн ягу зэрилъыр 
къалэцIэукъым, атIэ… Дунеягъэм щып-
лъагъу жэнэтыбжэм хуэдэщ абы щаухуа 
«МелыIычхэм я къалэр». ЕгъэджакIуэрэ 
еджакIуэу хьэкIэкхъуэкIэ пэлъытэхэм яIэ-
щIэкIуэдахэм я кхъащхьэхэр зэхуэдэ защIэу 
сатыр зыбжанэу ирокIуэ. Унагъуэ псо хъу 
зэанэзэпхъухэр, зэкъуэш цIыкIухэр, 
зэдэлъхузэшыпхъу нэфIэгуфIэхэм я сурэт-
хэр къатощ зэщхьыркъабзэу гъэжа сынхэм, 
удз гъэгъахэр щегъэувэкIащ сатыр къэс. 
Илъэс 20 дэкIащ ахэр зэрыхэкIуадэрэ. Абы-
хэм ящыщ дэтхэнэ зыри иджыпсту бали-
гъыпIэ иувауэ, къэралым, лъэпкъым, уна-
гъуэм исынут, лажьэу, шхэжу. 

ПщIантIэм дэтщ Беслъэн къыщыхъуа 
гузэвэгъуэшхуэм и нэщэнэ «Гуауэм и 
жыгыр». Аркъудейм ущеплъкIэ, уи гур хе-
гъэщI. Бзылъхугъэхэм я Iэхэр шияуэ, 
мелыIыч цIыкIухэр уэгум ираутIыпщхьэ. 
Анэбгъэм къыщIача цIыкIухэм я псэхэр хьэр-
шым зэрылъэтэжарщ абы къигъэлъагъуэр. 
А пщIантIэм ущыдэткIэ, упсэлъэнуи убэуэ-
нуи ухуейкъым. Щхьэм щызэблэкI гуп-
сысэхэмрэ псэм игъэв гуауэмрэ апхуэдизкIэ 
къыптохьэлъэри, лъэр зэблэпхыф къудейщ. 
Зэ плъагъун хуейщ МелыIычхэм я къалэр, 
ауэ… Абы пхутегъэзэнукъым. ЩIытебгъэзэн 
щхьэусыгъуи щымыIэу, илъэс бжыгъэкIэ 
 уигу илъынущ, уи нэгу щIэтынущ, уи гу-
къыдэжыр игъэмэщIэнущ. Ауэ, итIани, зи 
унагъуэ псор хэкIуэда адэр, сабиищ еджа-
пIэм игъакIуэу къызыхуэмыкIуэжа анэр, анэ-
егъэджакIуэмрэ школакIуэ бынхэмрэ абы 
къызэрыщIэмыкIыжар уи нэгу къыщы щIы-
хьэкIэ, уэри уи фэм зэрыдэхуэнур къыбгу-
роIуэ. 

Мы дунеишхуэм темызагъэу сабий 
цIыкIухэр зыукIыну мурад зыщIа цIыху щхьэ 
къытхэт? Щхьэ цIыхукIэ деджэрэ абы? А 
 гуауэшхуэр зылъэгъуахэр, зэхэзыхахэр щхьэ 
зэщыхьэрэ, зэзауэрэ? Я гур щхьэ цIыкIу 
 мыхъурэ? 

ГущIэгъуншагъэм гъунэ зэримыIэм и 
щыхьэт нэсщ зи гугъу тщIы сабийхэмрэ ба-
лигъхэмрэ зыщIаубыдауэ щыта спорт пэшыр. 
Абы узэрыщIыхьэу хьэлъэ гуэрым укъыхе-
гъащIэ. Нэпсра, гуауэра апхуэдизу узы-
пIытIыр? ГурыIуэгъуэкъым. Нэрылъагъур 
зыщ. Адэм и быниплIыр игъусэу, анэм и 
 сабиитIыр щIыгъуу, зэдэлъхузэшыпхъу 
цIыкIухэр щырыщу, тIурытIу… А къомым я 
сурэтхэр фIэлъщ я цIэ-унэцIэхэр тетхэжауэ. 

Лъэгум къыщагъэуа лагъымхэм ар къы-
зэрыриудам хуэдэщ, абдеж щыса цIыкIухэм 
я сурэтхэр иджы блыным фIэлъщ… Псы 
 птулъкIэхэмрэ зэрыджэгу хьэпшыпхэмрэ 
къыхузэхуахьэсурэ плIанэпэр яуфэбгъуащ, 
тхылъымпIэ Iэрытххэмрэ удз гъэгъахэмрэ я 
бжыгъэм къыбжаIэ осетинхэм дуней псор 
къазэрыдэщыгъуэр. Къалэдэс сабийхэм 
щIэныгъэрэ гъэсэныгъэрэ къызыщIахыу 
щыта школыр иджы цIыху кIуапIэщ, илъэс 
20-м къриубыдэу абы зи лIыкIуэ къэмыкIуа 
къэрал щыIэжкъым. ПщIантIэм мрамор 
блынышхуэ дэтщ, цIэ-унэцIэ 300-м щIигъу 
тетхауэ, члисэ екIуи дащIыхьащ.

Илъэс 20 дэкIами беслъэн анэхэм я 
нэпсыр гъущакъым, адэхэм я гуауэм хэщIа-
къым. ЩIэпхъаджащIэхэр зытеуахэм яхэта 
щIалэхэмрэ пщащэхэмрэ нобэ балигъыпIэ 
иувауэ гъащIэм лъэ быдэкIэ хэт цIыху да-
хэхэщ. Ажалыр зэгуэрым зылъэгъуа цIыху 
къызэрымыкIуэщ ахэр. Иджы Урысейм гъэ 
къэс щрагъэкIуэкI осетие гузэвэгъуэшхуэр 
лъабжьэ зыхуэхъуа махуэ хэха. ЕтIуанэ 
илъэсым щегъэжьауэ къэрал унафэщIхэм 
ягъэуващ фокIадэм и 3-м Терроризмэм 
пэщIэтынымкIэ зэкъуэтыныгъэм и махуэр, 
цIыхухэр абы зэреджэр Беслъэн щыхэкIуэ-
дахэм я махуэущ. 

ИужькIэ, 2006 гъэм Урысей Федерацэм 
къыщызэрагъэпэщащ Терроризмэм 
пэщIэтынымкIэ лъэпкъ комитет. Сыт хуэдэ 
къулыкъущIапIэ къызэIупхми, цIыху-хьэкIэ-
кхъуэкIэ щыIэху терроризмэр щыIэнущ. АтIэ 
цIыхур зыщIэгупсысыжрэ гъуэгу пхэнж 
техьэр къытекIыжыфу щытамэ, гъащIэр ма-
мыр хъужынт. 

НЭЩIЭПЫДЖЭ  Замирэ.

Терроризмэм  пэщIэтынымкIэ  зэкъуэтыныгъэм  нобэ  и  махуэщ

ГущIэгъуншагъэм
гъунэ  щимыIа  пIалъэ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI ИЗЭЩ.

Балий  хадэ  уиIэмэ,  бжэндэхъур  зищIысыр  пщIэнщ.
Лъэпкъ Iущыгъэ:

ШыщхьэуIум и 29-м «КьБР-м  
и муниципальнэ щIы на лъэ-
хэм я совет» зэгухьэныгъэм 
 (КъБР-м и  АСМО) и прав-
ленэм и унафэщI Пэнагуэ 
Максим я зи чэзу зэIущIэр 
 КъБР-м и Правительствэм 
щригъэкIуэкIащ. Абы хэ-
тащ КъБР-м и Iэтащхьэм 
и Администрацэм полити-
кэ кIуэцI Iуэхухэмрэ щIы-
пIэ унафэр зехьэнымкIэ и 
управленэм и чэнджэщэ-
гъу Храмцов Алексей, щIы-
пIэ администрацэхэм я 
Iэтащ хьэхэр, муниципальнэ 
район хэмрэ къалэхэмрэ я 
щIыпIэ унафэр зехьэнымкIэ 
я советхэм я унафэщIхэм я 
 къуэдзэхэр.

ЗЭIУЩIЭМ IуэхугъуитIым 
щы  хэплъащ. КъБР-м Щэн-
хабзэмкIэ и министерствэм 
ЦIыхубэ творчествэмрэ культ-
просвет лэжьыгъэмкIэ и Къэ-
бэрдей-Балъкъэр методиче-
скэ центрым и унафэщI Жы-
лэ Анатолэ тепсэлъыхьащ 
лъэпкъ гъуазджэмрэ IэпщIэ-
лъап щIагъэмрэ республи-
кэм зэрыщахъумэну Iэмал-
хэм. Абы жиIащ мы зэманым 
«ЦIыхубэ IэпщIэлъапщIагъэм 
теухуауэ» КъБР-м и Законым 
тету, лъэпкъ щIэинхэр къэ-

Къэбэрдей-Балъкъэ-
рым спортсмен лъэщхэр, 
Олимп джэгухэм хэ ты-
фыну апхуэдэ зэчийхэр 
зыдалъэгъуа ныбжьы-
щIэхэр щагъэхьэзыр 
спорт еджапIэу 14 нобэ-
кIэ иIэщ. Абыхэм цIыху 
мин 11-м щIигъу йокIуа-
лIэ, тренеру 371-рэ що-
лажьэ, спорт лIэужьы-
гъуэу 22-м щыхуагъасэ. 

СПОРТ еджапIэхэм я 
къалэн нэхъыщхьэу щы-
тыр ныбжьыщIэ зэчии-
фIэхэм зегъэужьынырщ, 
К ъ э б э р д е й - Б а л ъ к ъ э -
рым, Урысей Федера-
цэм я командэ къыхэ-
хам хэшэнырщ, дуней-
псо зэхьэзэхуэшхуэхэм, 
Олимп джэгухэм хуэгъэ-
хьэ зырынырщ. 

Ахэр щыIэщ Налшык, 
Бахъсэн, Прохладнэ къа-
лэхэм, Лэскэн, Тэрч, Iуащ-
хьэмахуэ щIыналъэхэм. 

ХЬЭЩЫКЪУЕЙ
Олег. 

ДЖЫНАЗ Руслан 1951 
гъэм Шэджэм районым хы-
хьэ Щхьэлыкъуэ къуажэм 
къыщалъхуащ. Къуажэ ку-
рыт школым и класси 9-р 
 къиуха нэужь, 1967 гъэм ар 
щIэтIысхьащ Налшык дэт ме-
дицинэ училищэм фельдшер-
хэр щагъэхьэзыр и къудамэм.

«Школым сыщIэсу дохутыр 
IэщIагъэм сыхуеджэну му-
рад сщIауэ щытащ, - игу къе-
гъэкIыж Руслан медицинэм и 
гъуэгуанэм зэрытехьауэ щы-
тар. - АбыкIэ щапхъэ схуэ-
хъуащ си адэ къуэшыр, ар ра-
йон сымаджэщым и дохутыр 
нэхъыщхьэу щытащ, иужькIэ 
Налшык къалэ и «ДэIэпы-
къуэгъу псынщIэм» и IэщIа-
гъэлI пашэу лэжьащ. Iэна-
тIэм щиIа зэфIэкIхэм папщIэ 
абы къыхуагъэфэщащ дамы-
гъэ лъапIэ зэмылIэужьыгъуэ-
хэр, РСФСР-м щIыхь зиIэ 
и дохутыр цIэ лъапIэри 
къы  фIащат. НэгъуэщI зы 
щхьэусыгъуи иIэщ а IэщIа-
гъэр къыщIыхэсхам. Си анэ 
дэлъхур гипертоние узыфэм 
егъэлеяуэ къыхигъэзыхьырт. 
ЩIэх-щIэхыурэ абы щхьэуз 
бзаджэр зэриIэр щыс-           
лъагъукIэ, сегупсысырт мыбы 
и Iэзэгъуэр зыхэлъ хущхъуэ 
щIыщымыIэр сыт жысIэу? Ап-
хуэдэ щIыкIэкIэ а цIыхуитIыр 
щхьэусыгъуэ хуэхъуащ си 
 гъащIэр зыхуэзгъэпса IэщIа-
гъэр къыхэсхыным: зым ещхь 
сыхъуныр си хъуэпсапIэт, ад-
рейм и узыр щхьэщыкIыным-
кIэ дэIэпыкъуэгъу сыхуэхъуну 
сыхуейт...» 

1971 гъэм еджапIэр къиух-
ри, Джыназыр Совет Армэм 
къулыкъу щищIэну ираджащ 
икIи Волгоград къалэм щыIэ 
танкыдзэм илъэситIкIэ къа-
лэныр щрихьэкIащ. Къулы-
къур кърихьэлIа нэужь, 1973 
гъэм, Волгоград дэт меди-
цинэ институтым и щIэны-
гъэм щыпищэну мурад 
ищIри, экзаменхэр итащ, ар-
щ хьэкIэ зы балл закъуэ зэ-
рыхуримыкъуам къыхэкIыу 
щIэтIысхьэфакъым. Абы 
 къыщихьа оценкэхэр иту 
тхылъ къратыжар иIыгъыу 
Къэбэрдей-Балъкъэр къэрал 
университетым кIуати, къ-
ащтакъым, я деж экзамен-
хэр зэ рыщимытар щхьэусы-
гъуэ къыхуащIри. ЩIына-
лъэм къи гъэзэжа нэужь, 
Налшык щыIэ «ДэIэпы-                                                             
къуэгъу псынщIэм» фельд-
шеру уващ, гу узыфэхэм-
кIэ IэщIагъэлIхэм я гупым 
хэту. Iуэхум фIыуэ хэзэгъа-
ми, Руслан и мурад быдэт 
адэкIи и щIэныгъэм хи-
гъэхъуэныр икIи 1974 гъэм 
 КъБКъУ-м и медицинэ фа-
культетым щIэтIысхьащ. Ар 
жыджэру хэтащ универси-
тетым и жылагъуэ гъащIэм. 
Студентхэм къызэрагъэпэ-
щу щыта лэжьакIуэ гупхэм 
я унафэщIу ар щыIащ Урыху 
къуажэм дэта консерв за-
водым, Бахъсэн районым и 
«ПсыкIэху» совхозым, Прох-
ладнэ щIыналъэм щыIэ 
«При малкинский» совхозым. 
Щытхъу яIэу, зэфIэкI хъар-
зынэхэр къагъэлъагъуэу зэ-
ры лэжьам и щыхьэтт респуб-
ликэм къыщызэрагъэпэща 
студент гупхэм я деж абыхэм 
бжьыпэр зэраубыдар. Къра-
хьэлIа лэжьыгъэм ипкъ ит-
кIэ гупым хэт зыбжанэ къэрал 
дамыгъэхэмкIэ ягъэпэжащ, 
Джыназми къратауэ щытащ 
«За трудовую доблесть» ме-
далыр. А Iуэхум хъарзынэу 
зэрехъулIар къалъытэри, 1978 
гъэм ВЛКСМ-м и Къэбэрдей-
Балъкъэр обкомым и сту-
дент ухуакIуэ гупым я щIы-
налъэ штабым и дохутыр нэ-

Дунейпсо Адыгэ Хасэм и хэщIа-
пIэу Налшык дэтым зэIущIэ гуа-
пэ щекIуэкIащ. Ар теухуат химие 
щIэныгъэхэмкIэ доктор, профес-
сор, Урысейм щIэныгъэхэмкIэ и 
 академием Геохимиемрэ аналити-
кэ химиемкIэ и институт Вернад-
ский  В. И. и цIэр зезыхьэм и уна-
фэщI, физическэ химиемкIэ ду-
нейм щынэхъ цIэрыIуэ IэщIагъэлI-
хэм ящыщ Хьэмыз Руслан. Москва 
къалэр зи псэупIэ ди лъахэгъур 
хьэщIапIэ къызэрыкIуэжар къагъэ-
сэбэпри, ар зыцIыхухэмрэ и гъа-
щIэм, и гуащIэм зыщызыгъэгъуэзэ-
ну хуейхэмрэ щызэхуэсат ДАХ-м.

- ЗЭIУЩIЭМ зыкърагъэхьэлIащ Ру-
слан и ныбжьэгъухэм, Iыхьлыхэмрэ 
благъэхэмрэ, химик цIэрыIуэхэм, ап-
хуэдэуи дэ, нэхъ гъунэгъуу щIэныгъэ-
лIыр зэзыгъэцIыхуну щIэхъуэпсхэм. 
И биографие къудей мыхъуу, ды-
хуейщ езы Руслан и псалъи зэхэт-
хыну. Ди лъэпкъ мащIэм Хьэмызым 
хуэдэ цIыху къызэрыхэкIар дэр-
кIэ насыпышхуэщ. И лэжьыгъэ нэ-
хъыщхьэм щызыIэригъэхьа ехъулIэ-
ныгъэхэр гурыIуэгъуэщ, ар химик 
гъуэ зэджэщи, ауэ и тхыгъэ зэдзэкIы-
гъэхэр телъыджэщ, ар зи IэщIа-
гъэм адыгэбзэм къригъэтIэса фIэкIа 
пщIэнукъым. Иджыри нэгъуэщI зы-
гуэрым зеппщытамэ ди гуапэт, Рус-
лан, - жиIащ зэIущIэр къыщызэIуи-
хым ДАХ-м и тхьэмадэ Сэхъурокъуэ 
Хьэутий. 

ЗэIущIэ нэхъыщхьэм щIидзэн ипэ, 
журналистхэр щIэлъэIури, Хьэмы-
зыр дакъикъэ зыбжанэкIэ «къады-
гъуащ». УпщIэхэм жэуап ириткIэрэ, 
ар кIэщIу тепсэлъыхьащ еджэным гу 
зэрыхуищIам, и лэжьыгъэм, дунейм 
къыщыхъу Iуэхугъуэ зэмылIэужьы-
гъуэхэм, гъащIэр ефIэкIуэн папщIэ 
щIэныгъэрылажьэхэм ящIэн хуейм, 
сабийм и гъэсэныгъэм нэхъыщхьэу 
хэлъыр лажьэу егъэсэныр зэрыарам, 
и зэдзэкIыгъэхэм, и хъуэпсапIэхэм, 
нэгъуэщI куэдми (нэхъ зыубгъуауэ 
пресс-конференцыр «Адыгэ пса-
лъэ» электрон  газетым (apkbr.ru) и 
къыдэкIыгъуэ гъунэгъухэм языхэзым 
тетынущ). 

Тхыдэ щIэныгъэхэмкIэ доктор, 
Къэ бэрдей-Балъкъэрым Гуманитар 
къэхутэныгъэхэмкIэ и къэрал инсти-
тутым и унафэщI, Руслан и анэ шып-
хъум и къуэ Дзэмыхь Къасболэт пса-
лъэ щратым, адыгэу щыIэм я Iуэху 
зезыхуэ ДАХ-м ехъуэхъуащ зэIущIэр 
къызэрызэригъэпэщам папщIэ. 

- Руслан и гугъу сщIымэ, дэ дыкъы-
щыхъуар Налшык пэмыгъунэгъу 
къуа жэ пхыдзащ - Къармэхьэблэщ. 
Ды къыщыдэкIуэтей зэманым щыIа 
жылагъуэр, псэукIэр зэрыщыту нэ-
гъуэщIт. Дэтхэнэ зы къуажэ школми 
щылажьэхэр зи IэщIагъэм къыхуи-
гъэщIа егъэджакIуэхэт, я гъэсэнхэм 
щIэныгъэшхуэ бгъэдалъхьэну хуейуэ 
икIи ар яхузэфIэкIыу. Ди школри абы-
хэм ящыщ зыт. Ди егъэджакIуэ нэ-
хъыжьхэм яхэтт Хэку зауэшхуэм ипэ 
лъандэрэ къуажэр псэупIэ зыхуэ-
хъуа урыс егъэджакIуэхэри. Къап-
щтэмэ, си адэ-анэри, Руслан и адэ-
анэри, ди къуэш-шыпхъу зыбжанэм 
яйхэри щылэжьащ школым, - къыхи-
гъэщащ Къасболэт. - Зэгъусэу еджа-
пIэм дыкъыщикIыжкIэ, Русланхэ я 
унэм япэ дыхуэзэрти, абы сыдыхьэрт. 

КъахуэкIуэ газет, журнал цIэрыIуэхэм 
я напэкIуэцIхэр зэригъэдзэкIыурэ, 
«Мы школыр къэзухыху псори къа-
хутэнурэ зыри къысхуэнэнукъым», - 
жиIэу зэрыщытар сощIэж. И япэ ехъу-
лIэныгъэшхуэт 9-нэ классым щIэсу 
Башкирием и Уфа къалэм щекIуэкIа 
союзпсо олимпиадэм япэ увыпIэр 
къызэрыщихьар. 

Апхуэдэуи Къасболэт къыхигъэ-
щащ институтым и унафэщIу щы-
хахынум зыкIи хуэмейуэ, и узынша-
гъэр абы хилъхьэну зэрыжриIар, ауэ 
пщIэшхуэ зиIэ академикхэр къызэре-
лъэIум къыхэкIыу, ахэр Руслан зэ ры -
хуэмыгъэщIэхъуар. И къуэшыр зэ-
рыцIыху зэпIэзэрытри, дуней псом 
къыщацIыхуа ди лъэпкъэгъу адрей-
хэми хуэдэу, и зэфIэкIым зэрыри-
гушхуэри ибзыщIакъым. «Пушкиным 
и «Евгений Онегин»-р, Хэку зауэш-
хуэм и зэманым яуса урыс уэрэд 
цIэ  рыIуэхэр Руслан зэридзэкIауэ ди 
анэм и пащхьэм щислъхьам, адыгэб-
зэр апхуэдэу фIыуэ зэрищIэм езым и 
фIыщIи хилъэгъуащ, арат ар пэщIэ-
дзэ классхэм щезыгъэджар», - жиIащ 
Дзэмыхьым. 

Руслан лэжьыгъэр фIыуэ зэрилъа-
гъум, езыми зэрыжиIэу, абы цIыхур 
зэрипсыхьым и гугъу ящIащ ар фIы-
уэ зыцIыхухэм. ЩIэныгъэ и лъэны-
къуэкIи Iэпкълъэпкъ къарукIи гугъу 
зыхуогъэхь, аращ и зэфIэкIым и хэ-
кIыпIэр. Псалъэм папщIэ, «МГУ-м 
щыщеджи иужькIэ аспирантурэм 
щыщIэси зы гъэмахуэ къанэртэкъым 
ар къэкIуэжу мэкъу емыуэу», - жиIащ 
Къасболэт. 

- Руслан си дэлъху нэхъыщIэщ, ауэ 
ди адэр дунейм ехыжа иужь, анэ-
къилъху нэхъыжьым и къалэнхэр и 
пщэ къыдэхуащ, - жиIащ культуро-
логиемкIэ кандидат, Кавказ Ищ-
хъэрэм ГъуазджэхэмкIэ и къэрал ин-
ститутым и профессор ЩауэцIыкIу 
Людмилэ. - Налшык къызэрыкIуэж 
лъандэрэ пщыхьэщхьэ къэс доуэр-
шэрри дызэхэсщи, си унэтIыныгъэ-
ми сэр нэхърэ мынэхъ мащIэу зэры-
хищIыкIыр згъэщIэгъуэн сухыркъым. 
СощIэ ар зы дакъикъи къэмынэу зы-
гуэрым егупсыс, и щхьэм куэд щы-
зэзыгъэзахуэ цIыхуу зэрыщытыр, 
итIа нэми слъэмыкIыу согъэщIа гъуэ. 
ХузэфIэкIар зэрыщыту, и адыгэбзэ 
къулейри абы щIыгъужу, и емызэш 
лэжьыгъэращ къызыпкърыкIар. 

КъызытепщIыкIа я лIакъуэм мащIэу 
и гугъу ищIащ Людмилэ, адыгэхэм 
нэхъыфIу яхэлъ хабзэхэр Руслан 
зэрызыщIишари къыхигъэщащ. «Уи 
гъащIэри уи ехъулIэныгъэхэри уи за-
къуэкъым, Руслан, зейр, - жиIащ 
абы. - Абыхэм иригушхуэ хъунущ ду-
нейм и сыт хуэдэ щIыналъи щыпсэу 
адыгэхэр». 

- Сэ нэгъуэщI школ сыкъикIы-
жа иужь, Русланрэ сэрэ илъэсих-
кIэ зы партэм дыдэсу дызэдеджащ. 
Ди анэхэр зэныбжьэгъут, - жиIащ 
 КъБКъУ-м и УНИИД-м и профессор 
Бей Iэуес. - ФIы дыдэу еджэрт Рус-
лан, ар физикэ, химие ирехъу, лите-
ратурэуи щрет. А щIэныгъэхэм я 
дэтхэнэ зымкIи ар доктор хъуфы-
нут, и IэщIагъэ нэхъыщхьэмкIэ Но-
бель и саугъэтыр хуэбгъэфащэ щIэ-
хъун къэхутэныгъэхэр, зэфIэкIрэ 
щIэ ныгъэрэ иIэщ. Жэщ-махуэ си-
мыIэу сопсалъэ си ныбжьэгъум и 
деж, си чэнджэщэгъуфIщ, зыгуэр-

кIэ сыкъытехьэлъэуи игъащIэм зы-
къы зигъэщIакъым. Аспирантурэм 
дыщыщIэсым, Руслан Москва, сэ - 
Налшык дыщеджэрт, щIэх-щIэхыурэ 
ди къэралым и къалащхьэм сыкIуэн 
хуей хъурт. Пэш зэв цIыкIум щIэс 
пэтрэ, зэпымыууэ сыкъыщыувыIэр 
абы и дежт.

Щытхъу зэрыфIэмыфIыр къа-
пщIэу Хьэмызыр мэукIытэ. Езым и 
псалъэкIэ жыпIэмэ, зиухеижыну абы 
къыхегъэщ Налшык зигъэпсэхуну 
къызэрымыкIуэжар, атIэ лэжьыгъэш-
хуэ къазэрыпэщылъыр. Ди республи-
кэми Кавказ Ищхъэрэми яхуэгъэза 
Iуэхушхуэщ гъуэгу къытезышар. Пса-
лъэм и хьэтыркIэ, Дагъыстэным ли-
тийм щелэжьынущ, Налшык бжьэхуц 
хьэсэхэр щащIэну, абы щелэжьы-
ну IуэхущIапIи къыщызэIуахыну я 
 гугъэщ. Абыхэм нэхъ зыубгъуауэ три-
гъэпсэлъыхьмэ нэхъ къищтащ «Ра-
дий» IуэхущIапIэм и генеральнэ уна-
фэщI, «Телемеханика» заводыр зей 
Кхъуэнэ Мухьэмэд. 

- Литиймрэ бжьэхуцымрэ ди къэра-
лым къомэщIэкI, - жиIащ Мухьэмэд, 
- аращ абыхэм яужь димыхьэныр 
щIэIэмалыншэр. ЩIыгулъ фIыцIэ 
къэт шащ, щIыуэпсым зэрезэгъыр 
дгъэунэхуу, хъунумэ бжьэхуц  хьэ-
сэхэр Къэбэрдей-Балъкъэрым щыт-
щIэну. Бжьэ хуцыр зэрыдиимащIэм 
и зэранкIэ Iугъуэншэ гыныр тхури-
къуркъым. Къапщтэмэ, Украинэм 
ще кIуэкI дзэ Iуэху хэхахэм топхэр 
ягъэпщкIу щхьэкIэ, здэщыIэр бий-
хэм къащIэ къапих IугъуэмкIэ. Мис а 
Iугъуэншэ гыныр щыпщIкIэ лей къэ-
хъу кIэрыхубжьэрыхум дыщелэжьыну 
аращ «Телемеханика» заводым.

КъБКъУ-м и проректор Хъурей Ар-
сен къыхигъэщащ Руслан и зэдзэкIы-
гъэ тхыгъэхэр зэрыфIэтелъы джэр, 
хузэфIэкIа куэдыр мащIэу къыт-
щызыгъэхъуну Iэджэ иджыри и къа-
румрэ и щIэныгъэмрэ къихьыну зэ-
рыщыгугъыр. 

Руслан и къекIуэкIыкIам кIэщIу 
тепсэлъыхьащ Къэбэрдей Адыгэ 
Хасэм и тхьэмадэ ХьэфIыцIэ Му хьэ-
мэд. Абы къыхигъэщащ Руслан 1982 
гъэм кандидат, 1998 гъэм доктор дис-
сертацэхэр зэрыпхигъэкIар. ЩIэны-
гъэхэмкIэ Урысей академием, ЩIэны-
гъэхэмкIэ Дунейпсо Адыгэ Акаде-
мием зэрыхэтыр. ЩIэныгъэ тхыгъэу 
къы дэкIыгъуэ зэмылIэужьыгъуэхэм 
тридзар 215-рэ, и IэдакъэщIэкIхэр 
къы щыхагъэщахэр 98-рэ мэхъу, па-
тенту къэрал зэмылIэужьыгъуэхэм 
45-рэ щиIэщ. «Уи цIэр дгъэлъэпIэну 
ди гуапэщ, Руслан, дуней псом укъы-
зэрыщацIыхур, укъызэращIэр ди на-
пщIэм телъщи, Тхьэм ухущIигъэхьэ», 
- жиIащ Мухьэмэд.

ИужькIэ къэпсэлъахэми зы жьэу 
жа Iащ Хьэмыз Руслан зэрыцIыху зэ -
пIэзэрытыр, адыгэлъ къабзэ зэ ры-
щIэтыр, къызыхэкIам папщIэ имы-
щIэн щымыIэу лъэпкъыр фIыуэ 
зэрилъагъур, дэнэ щыпсэуами, 
игукIи и псэкIи Къэбэрдей-Балъ-
къэрым зэрыпыщIар. Куэд зыщIэ 
куэд хузэфIокI жыхуаIэращи, и 
 къару  къихьу зыри къэзымыгъанэ 
адыгэлIым дэнэкIэ игъазэми и гъуэ-
гур дахэ хъуну ди гуапэщ. 

ИСТЭПАН Залинэ.
Сурэтхэр Къарей Элинэ трихащ. 

IэпщIэлъапщIагъэм драгъэхьэхыж

гъэщIэрэщIэжынымрэ абы-
хэм зегъэужьынымрэ ахэр 
зэрелэжьыр. Къищынэмы-
щIауэ, гулъытэшхуэ хуащI 
лъэпкъ IэпщIэлъапщIагъэм 
цIыхухэр дегъэхьэхыжыным, 
щIыналъэм зыгъэпсэхуакIуэ 
къакIуэхэм ди щэнхабзэр 
 ирагъэцIыхуным. 

- Ди мурадхэр къыдэхъу-
лIэн папщIэ, республи-
кэм и къалэ, къуажэ къэс 

лъэпкъ IэщIагъэхэм щыхуа-
гъасэ унэхэр е гупжьейхэр 
къыщызэгъэпэщын, абыхэм 
щылэжьэну IэщIагъэлIхэр 
 къешэлIэн хуейщ. Курыт 
школ хэм щеджэхэм я лэжьы-
гъэ дерсхэм хыхьэу, лъэпкъ 
фащэ зэрадым, щIакIуэ зэра-
щIым, дыщэкIым, хэдыкIым, 
пхъэм къыхэбзыкIыным, 
ятIа  гъуэм зэрелэжьым, цы 
зэI рызэIуащэм ахэр щы-

хагъэгъуазэу щIыпхъэщ, 
- жиIащ Жылэ Анато-
лэ. - Апхуэдэуи IэпщIэлъа-
пщIэхэм сату щапIэхэр (па-
вильонхэр) яIэн  хуейщ, я Iэ-
дакъэщIэкIхэр ягъэ лъэ-
гъуэ  фын, ящэн хуэдэу. 
Ап  хуэдэхэр къыщызэIухып-
хъэщ, псалъэм папщIэ, зы-
гъэп сэхуакIуэхэр нэхъыбэу 
здэ  кIуэ щIыпIэхэм: Джэд-
мышх псыкъелъэхэм, Зэн-
зэныпсхэм я хуейм, Шэдхъу-
рей гуэлым, Джэдыкъуэ, Ау-
шы джэр псы хуабэхэм, Гуэл 
щхъуантIэхэм, Iуащхьэмахуэ 
лъапэ хуэзэу. КъБР-м и Пра-
вительствэм зыхуэдгъэзэну 
дыхуейт лъэпкъ IэпщIэлъап-
щIэхэм илъэс къэс ахъшэ 
 саугъэткIэ зыщIагъакъуэу 
щIы ным хэплъэну.

Бахъсэн къалэ округым и 
Iэтащхьэм и къуэдзэ Къармэ 
Залинэ зэIущIэм хэтахэр щи-
гъэгъуэзащ КъБР-м и Парла-
ментым и VII зэхуэсым хэтыну 
депутатхэм я хэхыныгъэхэм 
зэрызыхуагъэхьэзырым. 

БАГЪЭТЫР Луизэ.

Куэд зыщIэ куэд хузэфIокI

Iулыдж
лъагэ зиIэ

хъыщхьэу ягъэуващ. А къулы-
къури и еджэнри илъэсищкIэ 
зэгъусэу зэдихьащ.

1980 гъэм еджапIэ нэхъыщ-
хьэр къиухри, ординатурэр 
Руслан кардиологие унэ тIы-
ныгъэмкIэ щIыналъэм и Кар-
диодиспансерым щрихьэ-
кIащ. АбыкIэ и щIэныгъэм 
щы хигъэхъуащ Саратов дэт 
медицинэ институтым кар-
диологиемкIэ и щIэныгъэ-
ме тодикэ центрым. Респуб-
ликэм къигъэзэжри, авто-
транспорт поликлиникэм гу 
узы фэхэм еIэзэ дохутыру лэ-
жьэн щыщIидзащ. Илъэсищ-
кIэ абы щыIауэ, адэкIи и 
щIэ ныгъэм хигъэхъуэн му-
радыр иIэти, аспирантурэм 
щIэтIысхьэжащ. Сеченовым 
и цIэр зезыхьэ Езанэ къэрал 
медицинэ университетым и 
щIэныгъэ лэжьыгъэр 1989 
гъэм ехъулIэныгъэкIэ щыпхи-
гъэкIащ, профессор цIэрыIуэ 
Кукес Владимир и унафэм 
щIэту.

Джыназ Руслан и лэжьыгъэ 
гъуэгуанэм увыпIэ щхьэхуэ 
щеубыд Эфиопием зэрыщы-
Iа мазэ бжыгъэм, 1991 гъэм 
и щIышылэ мазэм щегъэ-
жьауэ мэлыжьыхь пщIондэ. 
Америкэм, Совет Союзым, 
Эфио пием зэгъусэу ира-
гъэкIуэкI проектым ипкъ ит-
кIэ, иужьрейм я къэралым и 
къуажэхэм щыпсэухэм меди-
цинэ дэIэпыкъуныгъэхэр хуа-
щIэн хуейт. 

«Къэрал къэс цIыхуи 4 
лIыкIуэу къыхахат, - игу къе-
гъэкIыж Руслан. - Сэ си къа-
лэныр къалащхьэм пыIу- 
дза къуажэ 15-м щыпсэухэм 
ме  дицинэ дэIэпыкъуны-
гъэ етынырт. Америкэм къи-
кIа дохутырым сымаджэхэм 
еплъын идакъым, Эфиопи-
ем щыщ фельдшерымрэ 
сэрэ щIыпIэм щыпсэухэм 
деIэзащ. Лэжьыгъэ и пIа-
лъэ  куууэ ухэгъуэзэнымкIэ 
ар Iэмал хъарзынэт, апхуэдэу 
инджылызыбзэм тэмэму 
срипсэлъэфу зезгъэсат».

Абы къикIыжа нэужь, Джы-
назым лэжьэн щыщIидзащ 
КъБКъУ-м и медицинэ къуда-
мэм, профессор цIэрыIуэ Ел-
гъэр Анатолэ зи унафэщI ка-
федрэм епхауэ. ИлъэсищкIэ 
абы щыIауэ а зэманым рес-
публикэм узыншагъэр хъу мэ-
нымкIэ IэнатIэм и министру 
щыта Бер Мухьэдин и жэр-
дэмкIэ Узыфэ зэрыцIалэхэм 
щеIэзэ къалэ сымаджэщым 
и дохутыр нэхъыщхьэу ягъэу-
ващ икIи илъэс 21-кIэ пщIэрэ 
щIыхьрэ иIэу а къулы къум 
пэрытащ. ИужькIэ а IэнатIэм 
и дохутыр нэхъыщхьэм по-
ликлиникэ лэжьыгъэхэмкIэ 
и къуэдзэу илъэси 8-кIэ лэ-
жьащ.

«Къэралым и зэхэзэрыхьы-
гъуэ лъэхъэнэм техуат 
уна   фэщI къулыкъум сы-
щыпэрыта илъэсхэр, - жеIэ 
Рус лан. - Дэтхэнэ зы унэтIыны-
гъэми хуэдэу, узынша-
гъэр  хъумэнымкIэ IэнатIэри 
щытыкIэ хьэлъэ къихутат. 
Сымаджэхэр зыхуэныкъуэ ху-
щхъуэкIэ, ерыскъыкIэ къызэ-
гъэпэщыныр, лэжьакIуэхэм я 
улахуэр и чэзум етыныр, ме-
дицинэ Iэмэпсымэхэр, нэ-
гъуэщI хьэпшып зэхуэмы дэ-
хэр къэщэхуныр зэхуэбгъэ-
кIуэныр гугъут. Дауэ  хъуми, 
а щытыкIэми дыкъикIыфащ, 
зэрыхъукIэ ди лэжьыгъэр нэ-
гъэсауэ зэретхьэкIыным ды-
хущIэкъуу».

ГъащIэм щапхъэ щыхуэ-
хъуа, зи дэIэпыкъуны-
гъэ игъуэ та цIыхухэри гуа-
пэу игу къегъэкIыж Рус-
лан. Апхуэдэу къыхегъэщ 
до  хутыр IэщIагъэм хэзэгъэ-

нымкIэ КъБР-м узыншагъэр 
хъумэнымкIэ и министру 
щы та Бер Мухьэдин дэIэпы-
къуэгъушхуэ къызэрыхуэ-
хъуар, егъэджэныгъэ, щIэны-
гъэ Iуэхухэм зэрехъулIар уни-
верситетым и ректору щыта 
 Лъостэн Владимиррэ меди-
цинэ щIэныгъэхэмкIэ доктор, 
профессор Елгъэр Анатолэрэ 
куэдкIэ я фIыщIэу къелъытэ. 
«Зихуэдэ щымыIэ а цIыху 
телъыджэхэр сэ зэи сщы-
гъупщэнукъым. Лъостэн Вла-
димир хуэдэ лэжьакIуэшхуэ, 
акъылыфIэ, цIыхугъэшхуэ 
зыхэлъ, зи псалъэм тебгъуэ-
тэжыф цIыху пэж си гъащIэм 
срихьэлIакъым. ИкъукIэ цIыху 
щэджащэт ар», - жеIэ абы.

Зыхэт гупым я деж и пщIэр 
щылъагэу, ныбжьэгъухэми 
лэ жьэгъуэхэми псалъэ гуа-
пэхэр хужаIэу апхуэдэщ Джы-
наз Руслан.

«Джыназ Русланрэ сэрэ 
дыщеджэ илъэсхэм, студент 
лэжьакIуэхэм я гупым ды-
щызэрыцIыхуауэ щытащ, - 
жеIэ КъБР-м щIыхь зиIэ и до-
хутыр Ахуэмгъуэт Мухьэмэд. 
- Ар гупым и унафэщIт, дэт-
хэнэми пщIэ хуищIырт, и жы-
Iэм едаIуэрт. Пэжыр жысIэн-
щи, гупыр зэкъуэтт, зэгу-
ры Iуэрт, шэч хэмылъуи, ар 
куэд кIэ зи фIыщIэр Руслант, 
дэтхэнэ зы Iуэхури  захуагъэм 
тету зэфIихыфырт. Абы сэрэ 
занщIэу ныбжьэгъу дызэхуэ-
хъуащ икIи иужькIэ зэхущы-
тыкIэфIхэр диIэу ды  къы зэ-
декIуэкIащ, махуэшхуэхэр 
зэгъусэу зэдэдгъэлъапIэу. 
Рес публикэм и медицинэ 
IуэхущIапIэхэм я дохутыр нэ-
хъыщхьэхэм ар куэдрэ чэн-
джэщэгъу яхуэхъурт, сыт 
хуэдэ Iуэхуми унафэ нэгъэ-
са зэрытрищIыхьыфым къы-
хэкIыу пщIэшхуэ къыхуа-
щIырт. IэнатIэм епха Iуэху-
гъуэ щхьэхуэхэр къызэгъэ-
пэ  щыныр абы фIы дыдэу 
къехъулIэрт, уеблэмэ до-
хутыр нэхъыщхьэхэм я тхьэ-
мадэкIэ къыщеджи куэдрэ 
къэхъурт. Езыми и гулъы-
тэр дэтхэнэми лъигъэсырт, 
зэрыхузэ  фIэкIкIэ дэIэпы-
къуэгъу къыпхуэ хъунут. Абы 
щапхъэ зэрытетхыным псо-
ри дыхущIэ къурт. Ди зэныб-
жьэгъугъэм къриу быдэу Рус-
лан сыкъыщигъэщIэхъуа 
къэхъуакъым, ар къуэш нэ-
хъыжьущ къызэрыслъытэр. 
ДызэрызэрыцIыхурэ илъэс 
бжыгъэ куэд дэкIыжами, но-
би зэкъуэшыгъэ быдэ дяку 
дэлъщ».

«Джыназ Руслан респуб-
ликэм Iулыдж лъагэ щызиIэ 
цIыхущ, абы ныбжьэгъу и 
куэдщ, зэгурыIуэ уна гъуэ да-
хэ и щIыбагъ къыдэтщ. До-
хутыр IэщIагъэм къыхуи-
гъэщIащ зыхужаIэхэм хуэдэщ 
ар, апхуэдизкIэ псэ хьэлэлу 
зыпэрыт лэжьыгъэр ири-
хьэкIыу къогъуэгурыкIуэри. 
Узын шагъэ быдэ иIэу иджыри 
илъэс куэдкIэ и унагъуэ да-
хэм яхэсыну дохъуэхъу», - 
жаIэ  Руслан и ныбжьэгъухэу 
экономикэ щIэныгъэхэмкIэ 
доктор Къалэ Замиррэ га-
зоэлектросварщик IэщIагъэлI 
пажэ Къалэ Iэлисэхьрэ.

Жьыщхьэ махуэщ Джы-
наз Руслан. Унагъуэ жьэгу да-
хэм и тхьэмадэщ, ныбжьэ-
гъуфIхэр иIэщ, фIыуэ илъагъу 
лэжьыгъэм пэрыту къокIуэкI, 
и пщIэр жылагъуэм щылъа-
гэщ. И быниплIым, абыхэм я 
щIэблэу 9 яIэщи, дэтхэнэми 
и зэфIэкIым иригушхуэу, гу-
къыдэж къриту апхуэдэщ.

ЩХЬЭЩЭМЫЩI Изэ.

ГъащIэ гъуэгуанэ куп щIафIэ и щIыбагъ къы дэлъщ 
КъБР-м щIыхь зиIэ и дохутыр, республикэм и ЩIыхь 
тхылъыр зыхуагъэфэща Джыназ Руслан Пщыбий и къуэм. 
Пщэрылъ къыщащI дэтхэнэ зы лэжьыгъэри нэгъэсауэ 
зэригъэзэщIэным хущIэкъуу IэнатIэ зэхуэмыдэхэм пэры-
тащ ар. Мы зэманым Джыназыр щолажьэ Къэбэрдей- 
Балъкъэр къэрал университетым и медицинэ колледжым, 
ар къэзыух ныбжьыщIэхэр лэжьыгъэкIэ къызыгъэпэщын 
IуэхумкIэ еджапIэм и унафэщIым и къуэдзэу.

Къэбэрдей-Балъкъэ-
рым псори зэхэту къы-
щы щIагъэкI продукцэм 
и процент 12,4-р про-
мышленность псын щIэм  
и IэнатIэхэм яхуозэ. 
Дызэрыт илъэсым и япэ 
Iыхьэ ныкъуэм хьэпшыпу 
сом меларди 3,6-рэ я уа-
сэ абыхэм щIрагъэшащ. 
А лъэхъэнэм хуэзэу нэ-
гъабэ щыIа бжыгъэхэм 
нэхърэ ар хуэди 3,7-кIэ 
нэхъыбэщ. 

РЕСПУБЛИКЭМ и про-
мышленность псын щIэм 
и IэнатIэхэм къыщIа-
гъэкI хьэпшып, щыгъын, 
щэкI, н. къ. я куэдагъым-
кIэ Кавказ Ищхъэрэм и 
щIыналъэхэм етIуанэ увы-
пIэр щиIыгъщ. Ди щIы-
налъэм щимызакъуэу ди 
дэрбзэрхэмрэ трикота-
жым елэжь IуэхущIапIэ-
хэмрэ я про дукцэхэм нэ-
гъуэщI щIыпIэхэми щIэ-
упщIэ щаIэщ. Абыхэм 
къыщIагъэкI хьэпшып 
зэхуэмыдэу 30-м нэбла-
гъэ, щэкI зэмылIэужьы-
гъуэхэр, кIэстум зэпыт-
хэр, гъуэншэджхэр, щIагъ-
щIэлъхэр, курткэхэр, 
лэ   жьыгъэ IэнатIэхэм къы-
щагъэсэбэп щыгъынхэр, 
вакъэхэр яхэтыжу. 

БАТОКЪУЭ Албэч.

Промышленность 
псынщIэм и зэфIэкIхэр

Спорт
лъагапIэхэр
я плъапIэу

ДифI  догъэлъапIэ

ЯхузэфIэкI
ящIэнущ

Урысей Федерацэм и 
Президент Путин Влади-
мир лэжьыгъэ IуэхукIэ Тувэ 
Республикэм щыIащ икIи 
яхуэзащ Кызыл  къалэм 
дэт курыт школ №20-м 
щеджэ ныбжьыщIэхэм. 
«Нэ хъыщхьэм теухуа пса-
лъэмакъхэр» дерс зэIу-
хам Iуэхугъуэ куэдым щы-
тепсэлъыхьащ, ауэ хэ хауэ 
къыхагъэщащ Урысеймрэ 
Украинэмрэ яку дэлъ зэ- 
ныкъуэкъур, Курск,  Брянск, 
Белгород областхэм 
иджыпсту щыIэ щытыкIэр 
зыхуэдэр.

«ДЭ иджыпсту догупсыс 
Курск, Брянск, Белгород 
областхэм щыпсэу ныб-
жьыщIэхэр зэрыт щытыкIэ 
гугъум къиша зэрыхъу-
ным, псори дызыщыгъуазэ 
щхьэусыгъуэхэм япкъ иткIэ, 
абыхэм иджыпсту къахуи-
хуащ онлайн жыпхъэм иту 
е нэгъуэщI щIыпIэхэм кIуэуэ 
гуп мыцIыхухэм яхэту еджэ-
ну, - жиIащ Путин Владимир. 
- Шэч хэмылъу, ди къэра-
лым, абы IэщэкIэ ЗэщIэузэ-
да и Къарухэм яхузэфIэкI 
ящIэнущ а щIыналъэхэм ма-
мыр псэукIэр щызэтегъэу-
вэжынымкIэ, а сабийхэм 
 гъащIэ мамырыр яхузэте-
гъэувэжынымкIэ».

НэхъапэкIэ япэ вице-пре-

мьер Мантуров Денис жи -
Iащ Украинэм и гъунапкъэм 
пэгъунэгъу урысей щIын а-
лъэхэм я еджакIуэхэр зэ пы-
Iухауэ егъэджэным зэры-
хуэкIуэнур. Апхуэдэу  Курск 
областым и школи  114-м, 
Белгород щIыналъэм и 
еджапIи 113-м а жыпхъэм те-
ту гъэ еджэгъуэщIэр щIадзэ-
жащ. 

Езым и хабзэкIэ
зиужьынущ

Белоруссием и Прези-
дент Лукашенкэ Александр 
жиIащ Украинэм щекIуэкI 
зэныкъуэкъур я къэралми 
къызэрыжьэхэуэр. 

«АР Урысеймрэ Укра-
инэмрэ яку дэлъ зэны-
къуэкъуу къэнэжыркъым. 
Иджы ар яхуэгъэзащ Уры-
сейм и телъхьэ къэралхэ-
ми. Абы къыхэкIыу а Iуэху 
шына гъуэр къэгъэувыIэным 
ди къару псори етхьэлIэн 
 хуейщ,» - жиIащ абы. Пре-
зидентым къыхигъэщащ 
 Белоруссием хуэгъэза «эко-
номикэ зауэм» зэрыщIадзар 
икIи и къару къызэрихькIэ 
абы и гъуэжькуийм я къэра-
лыр зэрыхимыгъэхуэным зэ-
рыхущIэкъур. «Хабзэм къе-
мызэгъ санкцэхэр къыда-
щIылIэу щытыкIэ гугъум 
 дитми, къэралым зэрыхъукIэ 
зыужьыныгъэхэр щокIуэкI. 
Ар зи фIыгъэр Урысеймрэ 
Китаймрэ, КъуэкIыпIэм хы-
хьэ нэгъуэщI щIыналъэхэм, 
африкэ къэралхэм яху-
диIэ зэхущытыкIэфIхэрщ. 
Иджыпсту дунейм пашэны-

гъэр щызыубыдыным, техно-
логиещIэхэр зыIэщIэлъыным 
теухуауэ зэпэщIэтыныгъэ 
ткIий щокIуэкI. Сэ шэч къы-
тесхьэркъым США-р абы 
зэрыпэщIэмытыфынум икIи 
дунейм езым и хабзэхэм тету 
зиужьынущ икIи пашэныгъэр 
къэрал зыбжанэм зэдагуэшу 
екIуэкIынущ», - жиIащ Лука-
шенкэ Александр. 

ФокIадэм и 3,
гъубж

Терроризмэм ебэныным и 
дунейпсо махуэщ

Беслъэн къалэм къыщы-
хъуа терактым хэкIуэдахэм 
я фэеплъ махуэщ

1612 гъэм Пожарский Дмит-
рийрэ адыгэпщ Черкасский 
Къанщауэрэ польшэдзэм 
текIуащ.

1932 гъэм къалъхуащ 
 КъБР-м и къэрал, жыла-
гъуэ лэжьакIуэ, КъБАССР-м 
и Министрхэм я Советым и 
УнафэщIу щыта Дохъушо-
къуэ Мусэ.

1934 гъэм къалъхуащ 
 УФ-ми КъБР-ми щIыхь зиIэ я 
егъэджакIуэ Гугъуэт Лол.

1936 гъэм къалъхуащ 
 КъБР-м и цIыхубэ сурэтыщI, 
скульптор БжэIумых Хьид.

1964 гъэм къалъхуащ лите-
ратурэдж, тхакIуэ, КъБКъУ-м 
и доцент Абазэ Албэч.

Дунейм и щытыкIэнур

 «pogoda.yandex.ru» сай-

тым зэритымкIэ, респуб-
ликэм пшэр техьэ-текIыу 
щыщытынущ. Хуабэр ма-
хуэм градус 27 - 29-рэ, жэ-
щым  градус 19 щыхъу-
нущ.

ФокIадэм и 4,
бэрэжьей

Тхэквондом и дунейпсо 
махуэщ

Урысейм и ядернэ шы-
нагъуэншагъэр къызэгъэ-
пэщынымкIэ IэщIагъэ-
лIым и махуэщ

1922 гъэм къалъхуащ 
 Хэку зауэшхуэм хахуэу хэта 
шэрджэс еджагъэшхуэ, 
тхыдэ щIэныгъэхэмкIэ док-
тор, профессор Нэпсо До-
лэт.

1967 гъэм къалъхуащ 
журналист, публицист, 
тхакIуэ, «Адыгэ псалъэ» 
газетым и корреспондент 
Чэрим Марианнэ.

Дунейм и щытыкIэнур

«pogoda.yandex.ru» сай-
тым зэритымкIэ, респуб-
ликэм пшэр техьэ-текIыу 
щыщытынущ. Хуабэр ма-
хуэм градус 25 - 27-рэ, 
жэщым  градус 17 щыхъу-
нущ.



№106 (24.700) 2024  ГЪЭМ  ФОКIАДЭМ  И  34

Урысей Федерацэм футболымкIэ и етIуанэ лигэм и «Б» 
дивизионым и Япэ гупым зэхьэзэхуэр зэрыщекIуэкIыр

Дж.

21
22
22
22
22
21
20
21
22
22
21
22
21
22
22
22
21

Къ.

13
12
13
12
12
12
11
8
8
6
7
7
6
5
4
3
3

З.

4
7
3
3
3
3
5
6
5
10
5
3
4
7
7
4
3

Т.

41-18
36-22
37-17
41-25
29-20
28-19
30-16
25-23
22-30
16-16
32-29
26-33
28-35
18-27
23-35
17-54
14-44

О.

43
43
42
39
39
39
38
30
29
28
26
24
22
22
19
13
12

ФI.

4
3
6
7
7
6
4
7
9
6
9
12
11
10
11
15
15

Командэхэр

1. «Форте» 
2. «Динамо-Ставрополь»
3. «Легион» 
4. «Ростов-2»
5. «Рубин»
6. «Астрахань»
7. «Севастополь»
8. «Строитель»
9. «Нарт» 
10. «Ангушт»
11. «Спартак-Налшык»
12. «Дружба» 
13. «Биолог-Новокубанск»
14. «Кубань Холдинг» 
15. «Победа»
16. «Алания-2» 
17. «Динамо-2»

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор нэхъыщхьэ
ЖЫЛАСЭ Заурбэч

РЕДКОЛЛЕГИЕМ ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ  Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ дзэ 
ДыщэкI Соня, корректорхэу Пхы-
тIыкI Марие (1, 3-нэ нап.), Нэужьо-
къуэ Заирэ (2, 4-нэ нап.), коррек-
торхэм я дэIэпыкъуэгъу Елмэс 
 ФатIимэ.

КомпьютеркIэ газетым и теп лъэр 
ящIащ Ныр Саидэ, Щомахуэ Ма-
рианнэ.

Сурэтхэм елэ жьар Бицу Жан-
нэщ.

БлэкIам и гъуджэ, нобэм и гъуазэ КъакIуэми дыкIуэми…
Футбол

«Легион» - «Спартак-Нал-
шык» 2:1 (1:0). Мэхъэчкъалэ, 
«Труд» стадион. ФокIа дэм и 
1-м. ЦIыху 200 еп лъащ. 

Судьяхэр: Дорошенкэ 
(Краснодар), Ежак, Козленкэ 
(тIури Сочэ). 

«Легион»: Магомедов, Ис-
маилов, Исаев Р. (Хабурза-
ниа, 68), Мохбалиев, Гаса-
нов, Оленев (Исаев М. 87), 
Курбанов (Коротков, 87), Гам-
затов, Массуренкэ (Токаев, 
68), Панаев, Курбаналиев 
(Алим, 90+).

«Спартак-Налшык»: Къу-
мыкъу, Молэмусэ, Къардэн, 
Далиев Дауд, КIэдыкIуей, 
Сэбаншы (Блий, 60), Далиев 
Дени (Селяев, 60), ХьэцIыкIу 
(Гъуэгузокъуэ, 85), Хьэшыр, 
ЛIуп (Мэкъуауэ, 69), Мэшы-
къуэ (Жангуразов, 60). 

Топхэр дагъэкIащ: Курба-
новым, 36 (1:0), Гасановым 
53 (2:0). Хьэшырым, 90+ (2:1, 
пенальтикIэ)

Дагъуэ къыхуащIащ: Да-
лиев Дауд, Оленевым, Селя-
евым, Мохбалиевым, Хабур-
заниа.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гупым 
хэт командэхэм ирагъэкIуэкI 
зэхьэзэхуэхэм я тIощIрэ еща-
нэ джэгугъуэм ипкъ иткIэ, 
фокIадэм и 1-м «Спартак-
Налшыкыр» Мэхъэчкъалэ и 
«Легион»-м деж щыхьэщIащ. 

Зэхьэзэхуэр зэрекIуэкIам 
дытепсэлъыхьын ипэ къи-
хуэу, фигу къэзгъэкIыжынут 
22-нэ джэгугъуэр ди коман-
дэм зэрыблигъэкIар, ауэ, 
зэрыжаIэу, дызыхэкIыжа 
щыIэкъым: турнир таблицэм 
и щхьэм зыщызыгъэбыда-
хэм я Iуэхухэр ирагъэфIэ-
кIуащ, ди ныкъуэкъуэгъухэм, 
«Нартыр» яхэту, я зэIущIэхэр 
ирагъэхьащ. Пэжщ, Чер-
кесск къалэм и командэр и 
унэ щыIэжу иджырей турым 
«Биолог-Новокубанск»-р хи-
гъэщIащ, очкоищкIи дяпэ 
ищащ. Иджы, мис абы 
дылъэщIыхьэжын щхьэкIэ, 
зэIущIэр «Легион»-м къы-
фIэтхьын хуейт.

Ауэ, зэпэщIэува команди-
тIыр нэхъапэкIэ зэрызэ дэ-
джэгуахэм къарикIуахэм уа-
риплъэжмэ,  фIэщщIыгъуейт, 
Мэхъэчкъалэ дыщыIэу абы-
хэм дызытрагъэкIуэну. Иужь-
рей дыдэу ахэр щызэхуэзам 
щыгъуэ Налшык щыIэу 1:2-уэ 
къыттекIуауэ щытащ. Ар 
къыщыхъур мы гъэм накъы-

гъэм и 4-рщ. Къэбгъэлъа-
гъуэмэ, псори зэхэту коман-
дитIыр 20-рэ зэхуэзати, 7-м 
ахэр къыттекIуащ, 2-м нал-
шыкдэсхэр нэхъ лъэщащ, 
адрейхэм зэрытегъэкIуа-
къым. Иужьрей зэIущIэр 
мыбы хэткъым.

ЗэзэхьэзэхуэмкIэ къэд-
гъэзэжынщи, абы и япэ 
Iыхьэм командитIми куэдрэ 
зэмыIэжьу жыджэру ар ира-
гъэжьащ икIи зэман кIэщIым 
къриубыдэу гъуэхэм телъэ-
дащ, къахуэщтэнуи щытащ. 
Псалъэм папщIэ, етхуанэ да-
къикъэм ди командэм игъэ-
зэщIа «штрафнойм» Далиев 
Дауд фейдэ къыхухэха къым. 
Гъуэм хуэкIуэ топым дахэ- 
дахэу и щхьэр хупэщIэгъэу-
вакъым. Абы иужькIэ, кIэщI 
дыдэу, хэгъэрейхэм Iэма-
лыфI къахукъуэкIащ, ауэ, 
Къу мыкъу Аслъэнбэч япэ-
щIэу вэри, топым иригъэгъэ-
защ. 

АдэкIэ, хуэм-хуэмурэ, «Ле-
гион»-м топыр зэIэщIиубы-
дэжри, ди гъуащхьэм къыте-
тIысхьэн, дыкъыхигъэзы-
хьын щIидзащ. Апхуэдэ джэ-
гукIэм абыхэм яфI къыхэкIащ 
- 36-нэ дакъикъэм ди гъуэр 
къащтащ. Ар зэхузэфIэкIар 
Курбанов Курбанщ. Пэжыр 
жыпIэмэ, мыбдежым Къумы-
къур щыIэмалыншэт. Нал-
шыкдэсхэри хущIэкъуащ 
зэIущIэм и япэ Iыхьэм бжы-
гъэм зрагъэхъуэжыну, ауэ я 
Iуэхум къикIа щыIэкъым. 

Топджэгухэм загъэпсэхуу 
губгъуэм къихьэжа нэужь, 
зэман куэд дамыгъэкIыу 
«Легион»-м и капитан Гаса-
нов Щамил бжыгъэр нэ-
хъыбэ ищIащ: абы и коман-

дэм къыхата «угловойр» 
щхьэкIэ ди гъуэм къыди-
гъэкIащ. Мыбдежми Къу-
мыкъу Аслъэнбэч щIэбгъэ-
къуэншэн Iуэхум хэтакъым. 

«Спартак-Налшыкым» и 
топджэгухэм абы иужькIи я 
гугъэ хахыжакъым щытыкIэм 
къикIыным, зэIущIэр и кIэм 
нэсыху хущIэкъуащ бжыгъэм 
зрагъэхъуэжыну икIи апхуэдэ 
Iэмалхэр мызэ-мытIэу къаху-
къуэкIат, ауэ ди щIалэхэм 
ахэр и кIэм яхунэгъэсакъым. 
ИкIэм-икIэжым, Хьэшыр 
Алан пенальтикIэ бжыгъэр 
1:2 ищIащ, Къардэн Атмир 
хэгъэрейхэм я гъуащхьэм 
деж щрауда нэужь. Абы нэ-
хърэ нэхъыбэ ди командэм 
хузэфIэкIакъым, зэмани къэ-
нэжатэкъым. «Легион»-ри 
зы тетым текIакъым: къакIуэ-
ри 1:2-уэ къыттекIуащ, ды-
щыкIуами а бжыгъэ дыдэм-
кIэ дыкъыхигъэщIащ.

Урысей Федерацэм футбо-
лымкIэ и етIуанэ лигэм и «Б» 
дивизионым и япэ гупым хэт 
командэхэм ирагъэкIуэкIа 
адрей зэIущIэхэр мыпхуэдэ 
бжыгъэхэмкIэ иухащ: «Нарт» 
- «Биолог-Новокубанск» - 
1:0, «Рубин» - «Кубань Хол-
динг» - 4:0, «Астрахань» - 
«Строитель» - 0:2, «Форте» - 
«Ростов-2» - 5:1, «Ангушт» - 
«Победа» - 0:2, «Дружба» 
- «Севастополь» - 1:2, «Ала-
ния-2» - «Динамо Ставро-
поль» - 0:2.

КъыкIэлъыкIуэ зэIущIэр 
«Спартак-Налшыкым» щри-
гъэкIуэкIынур фокIадэм и 
7-рщ. А махуэм ди деж 
щыхьэщIэнущ Черкесск къа-
лэм и «Нартыр».

ХЬЭЩЫКЪУЕЙ  Олег.

Урысей Федерацэм и 
еджа кIуэхэм дзюдомкIэ я 
7-нэ Гъэмахуэ спартакиадэу 
иджыблагъэ Армавир къа-
лэм щекIуэкIам и иужьрей 
махуэм Хъуран Каринэ Къэ-
бэрдей-Балъкърым иджы ри 
зы медаль къыхуихьащ.

КИЛОГРАММ 48-м щыбанэ 
хъыджэбз цIыкIум кIэух 
зэхьэзэхуэм и Iыхьэ ныкъуэм 
къыщыпэщIэтащ иужькIэ 
чем пион хъуа Карабихинэ 
Екатеринэ, ауэ, ди жагъуэ 
зэрыхъущи, къытекIуащ. 
ИужькIэ, финал «цIыкIум» 
ягъэкIуа нэужь, ар пэщIэ-
хуащ Мэзкуу къалэм щыщ 
Адамайкинэ Аринэ. Ауэ мыб-
дежым, и хьэрхуэрэгъум и Iэ-
загъкIэ ефIэкIыу, «иппонкIэ» 
зэIущIэр къыфIихьри, спар-
такиадэм и домбеякъ меда-
лыр зыIэригъэхьащ.

Псори зэхэту Каринэ зэIу-

щIибл иригъэкIуэкIати, абы 
щыщу хым зэIущIэм хухаха 
зэманхэр и кIэм нимыгъэсу 
щытекIуащ.

Фигу къэдгъэкIыжынщи, 
Хъуран Каринэ нэмыщI спар-
такиадэм и медалхэр япэ ма-
хуэхэм къахьащ Джэданэ 
Алинэ (дыщэ), Унэж Темыр-
лан (дыжьын), БищIо Атхъ-

анрэ Борэн Иналрэ (домбе-
якъ) сымэ.

Мы Гъэмахуэ спартаки-
адэм зыкъыщагъэлъэгъуащ 
къэралым и щIыналъэ 
куэдым я спортсмену, щIа-
лэхэри хъыджэбзхэри зэхэту, 
700-м щIигъу, я ныбжькIэ 
илъэс 18-м щIимыгъуауэ.

ТОМЭКЪУЭ  Алыдж.

щIибл иригъэкIуэкIати, абы анрэ Борэн Иналрэ (домбе-

Жыгым дэжея жызумей щхьэкIэм щIэх-
щIэхыурэ зыгуэр къыщоджэ. Джэш пичу 
абдежым щыс Ларисэ шынэри, къыщы-
лъэтащ. Зэрысабийрэ блэм и джэ макъыр 
зыхигъэгъуащэ щыIэтэкъым абы.

ПЩIАЩЭ пылъэлъыжыгъуэм зэрынэсу, я 
мыIэрысей хадэшхуэм хьэблэм дэс цIыкIухэр 
къыщызэхуэсырти, тхьэмпэ самэшхуэхэр 
джэгупIэ ящIырт. Блэр къаджэу щызэхахкIэ, 
я джэгунри зэпагъэурти, шынауэ псоми зау-
дыгъурт, ауэ а къаджэр къахуэлъагъуртэ-
къым. Гупым я нэхъыжь Лацэ, блэм и цIэр 
къраIуэу яхуидэххэртэкъым.

- «КIэнкIыхьщ» жытIэн хуейр, кIэнкIыхь, 
ялыхь къытхуэгъэгъу жыдмыIэмэ, къыдэб-
гынущ», - къыздикIари къикIри къахуэ мы-
щIэу, ар гупым къахихьат абы махуэ гуэрым. 
Сабий акъылыр куэд хуейт? - я тхьэкIумэм 
къицырхъар мыдрей жыIэзыфIэщхэм зэуэ 
къапхъуэтащ. Иджы блэр къэджэху, цIыкIу 
гупыр «кIэнкIыхьым» елъэIурт. Ар щIэкIэн-
кIыхьри, къахуигъэгъун хуейуэ ятелъри уэ 
 къащIэт… 

Ларисэ зыхэт гукъэкIыжхэм зэуэ къыхишы-
жащ, тэлай дигъэкIыу джэн щIэзыдзэжа 

блэм. Къуэрагъым я нэхъ иныр чы-бжэгъу 
зэтелъым къыхилъэфащ.Темыгушхуащэу-
рэ, и тхьэкIумэр макъыр къыздиIукI бжьа-
мийм кIэрилъхьэри, теуIуэу щIидзащ. Бжьа-
миищхьэм нэса къудейуэ, абы къилъэгъуащ 
къэнжал дзакIэр быдэу зыIыгъ Iэпэ псыхъуэ 
цIыкIуищыр. Ларисэ ар зыкъомрэ зэпи-
плъыхьащ, зригъэщхьынур къыхуэмыщIэу. 
БашымкIэ мащIэу Iэпэм щецырхъым, шэм 
хуэдэу и щхьэщыгумкIэ щхьэпрылъэтри, жыг 
щIагъым щехуэхащ. ЧыпэмкIэ удзыр ма-
щIэрэ щIищыкIа - гъуэбжэгъуэщу бзэхащ 
цIэимыIуэр.

И кIэр ирихъуэкIыу махуэ псом къыбгъэдэ-
са джэдуужьыр зэкIэлъхьэпыту къэпщIэуащ. 
Жыгым тест ар, къыбгъэдэхута хьэндыр-
къуакъуэ удзыфэ цIыкIур зэпиплъыхьу. Ар 
зыхэс пщIащэм апхуэдизкIэ ещхьти, гу 
зэрылъыптэн щыIэтэкъым. Ларисэ зэуэ къи-
цIыхужащ къудамэ лантIэр быдэу зыIыгъ 
Iэпэ удзыфэ цIыкIуищыр…

Блэуэ и гугъар хьэндыркъуакъуэ удзыфэ 
цIыкIуу къыщIэкIащ. ЦIыкIухэр щыгъуазэтэ-
къым блэр зэрымыджэм.

ШЭРЭДЖ  Дисэ.

Сабийхэм  папщIэ  Iуэтэж

Хэт  зи  макъ  къэIуар?

ГуфIэгъуэри нэщхъея-
гъуэри зыдэдгуэш ди 
щIэджыкIакIуэхэм къыд-
даIыгъыну хъыбар  гуапэу 
къытщохъу илъэс зыбжанэ 
хъуауэ дызэлэжь, «Адыгэ 
псалъэ - 100» тхылъыр ду-
нейм къызэрытехьар.

«АДЫГЭ псалъэр» зи нэIэ 
щIэт «КБР-Медиа» IуэхущIа-
пIэм и мылъкукIэ, «Эльбрус» 
тхылъ те дзапIэр я дэIэпы-
къуэгъуу, иджыблагъэ «Фре-
гат» тедзапIэм къыщыда-
гъэкIащ зи IуплъапIэр сурэ-
тым ифлъагъуэ тхылъыщIэр. 

Газетым и илъэсищэ ма-
хуэшхуэр гъунэгъу зэрыхъуам 
къыхэкIыу, илъэс зыбжанэ 
ипэкIэ ди лэжьакIуэхэм 
елэжьын щIадзауэ щытащ мы 
къыдэкIыгъуэм. Корреспон-
дентхэм тхыгъэхэр ягъэ-
хьэзырырт, газетыжьхэм хэ-
плъэжырт, редакторхэм ахэр 
зэрагъэзэхуэжырт, цIэхэр, ма-
хуэхэр, илъэсхэр, сурэтхэр 
зэхуагъэкIуэжырт. А псори 
тхылъым къедгъэIуэтэну 
дызыхуей гупсысэр зытеплъа-
гъукIыну жыпхъэм иувэн 
 хуейт. А къалэныр нэхъыбэу 
зи пщэ къыдэхуар редактор 
нэхъыщхьэм и къуэдзэу илъэс 
куэд щIауэ лажьэ ЖьэкIэмы-
хъу Маринэщ. НэгъуэщI лъэ-
ныкъуэкIэ укъеплъмэ, зи Iу ва-
гъыр напэкIуэцI 300-м нэбла-
гъэ мы къыдэкIыгъуэр зы 
цIыхум е цIыхуитIым я Iэда-
къэщIэкIщ жыпIэну уигу нэ-
сыркъым, сыту жыпIэмэ, абы 
ихуа тхыгъэхэр газетыр зыхэ-
псэукIа тхыдэ гъуэгуа нэм, 
адыгэ лъэпкъым и гъащIэр 
 итхыжыным зэрытегушхуэ 
 лъандэрэ ича лъэба къуэхэм 
къагъэщIа теплъэгъуэщ. 

Хьэрфым ихъумэ щIэны-
гъэм пщIэ хуэзыщI цIыхум 
фIэкIа къызыгурыIуэн дунейм 
теткъым зи бжыгъэр 150-рэ 
фIэкIа мыхъуу дунейм къы-
техьа мы тхылъым и уасэр. Ди 
газетым и тхыдэщ жытIэ 
щхьэкIэ, мы тхылъым ихуар зи 
тхыдэр лъэпкъырщ, рес-
публикэрщ, цIыхубэрщ. Абы 
ихуа гукъэкIыжхэр адыгэхэм я 
закъуэ ятеухуауи щыткъым. 
Сыт хуэдэ зэмани абы щы-
лэжьащ нэгъуэщI лъэпкъхэм 
къыхэкIа сурэттеххэмрэ тхы-
лъымпIэм елэжь IэщIагъэлI-
хэмрэ. Нэхъыщхьэращи, тхы-
лъым ихуа щIэныгъэ зиIэ 
лъэпкъыр фIыкIэ къащхьэщо-
кI апхуэдэ тхыдэ хъумапIэ зи-
мыIэхэм. Тхыдэджхэр уэрэ-
дыжьхэм щIэдэIукIыурэ лъэп-
къым и блэкIар къызэраху -
тэжым хуэдэ къабзэу, къы -

 щы дэкIа махуэр, зытха цIыхум 
и цIэ-унэцIэр, щIыгъу су рэт-
хэр, хьэрфым и къэщыпыкIэр 
зытеплъагъукI фэеплъыр 
ухэтми усытми нэхъ IупщIу уи 
нэгум къыщIэзыгъэувэ музей 
хьэпшыпщ, и уасэр ины Iуэ  
 хъункIэ мышынагъуэу. 

Пэублэ дахащэ иIэщ ди па-
щхьэ илъ тхылъым. Лейуэ 
гъэщIэрэщIэжыни хуэмейуэ, 
тхыбзэмрэ  газетымрэ зэтIо-
лъхуэныкъуэм хуэдэу гъуэгу 
зэрыпхашыр къыбгурагъаIуэ 
купщIэшхуэ зыхэлъ абы и пса-
лъэхэм: «ЦIыхубэ зыу жьы-
ныгъэм дежкIэ тхыбзэм иIэ 
мыхьэнэр, абы игъэзащIэ 
 къалэным и инагъыр къы-
зэрыплъытэн пщалъэ щыIэ-
къым. Абы пебдзых мыхъуну 
абрагъуэщ «Адыгэ псалъэ» 
газетым ди лъэпкъым хуи-
щIар. Ар лъэпкъым и джэ-
лэсщ, и гъуазэщ, и блэкIам, и 
нобэм я гъуджэщ: газет на-
пэкIуэцIхэм илъэси 100 хъуа уэ 
къощ зыхуэлажьэ цIыху хэм я 
IуэхущIафэхэр - я гуфIэгъуи, я 
гукъеуи». 

Iыхьэ 12 ирокъу тхылъым и 

псалъащхьэхэр. А псори газе-
тым и тхыдэм ироплъэж, дэт-
хэнэ зыри ар зрикIуа гъуэгуа-
нэм и щыхьэту къэуву. КупщIэ 
куу щIэлъщ пэублэм къы-
кIэлъыкIуэ, «Адыгэ псалъэ» 
газетым и редактор нэ-
хъыщхьэм и къуэдзэу лэжьа 
ТIымыжь Хьэмыщэ и тхыгъэ-
ми. Урысейм къыщыдэкIа га-
зетхэм я деж къыщымыу-
выIэу, ар адыгэм и лъэр щеу-
вэха щIыпIэхэм мэIэбэри, 
лъэпкъым и бзэр щIэныгъэ 
хъумапIэ ищIыну щытегушхуа 
япэ махуэхэм ялъ о Iэс. МащIэу 
уегъэнэщхъей адыгэхэм газет 
къыдагъэкIын гукъыдэжыр 
хамэбзэкIэ яублэн хуей щIэ-
хъуа щхьэусыгъуэхэм. «Адыгэ 
псоми яхуэгъэза «Джэридэту 
Иттихьад» газетыр Къаир дэт 
Iэл-Iэзхар университет цIэ-
рыIуэм 1899 гъэм Мысыр 
жыжьэм къыщыдэкIыу ири-
гъэжьауэ щытащ», - дыкъы-
щоджэ ТIымыжьым и тхы-
гъэм. Абдеж къыщыщIэдзауэ 
къыубжмэ, адыгэ газетыбзэр 
илъэси 125-рэ ипэкIэ гъуэгу 
техьауэ пхужыIэнущ. «Адыгэ 

псалъэм» щэхуу ди гум щы-
хуэдгъафIэ защIэщ Хьэ мыщэ 
и тхыгъэр зэриухахэри: «Ар 
(«Адыгэ псалъэр») дяпэ ита 
ди нэхъыжьыфIхэм лъэхъэнэ 
 гугъухэм хуэсакъыпэурэ 
къыпхра ха лъэпкъ фащэщ. 
Ар адыгэхэм я хасэ махуэщ, и 
псалъэ-унафэ Iущ хэмкIэ 
лъэп къым и гъащIэ гъуэгуа-
нэр тынш хуищIу, гъунапкъэ-
щIэхэр къыхузэIуихарэ лъага-
пэщIэхэм щигъэхъуэпсу. Ар 
жиIам тебгъуэ тэж псалъэщ - 
лъэпкъым и дунейщ». 

Ещанэ Iыхьэм щыгъуазэ 
 дещI газетым и редактор нэ-
хъыщхьэу лэжьахэм я гъащIэ 
гъуэгухэм. КъыкIэлъы кIуэм 
дигу къегъэкIыж газетыр псэ-
зэ пылъхьэпIэм щита лъэхъэ-
нэ гугъур: «Ди редакцэм щы-
щу фронтым кIуа цIыху зыб-
жанэм я хъыбар куэдрэ я уна-
гъуэхэми, я лэ жьэгъухэми 
ящIа къым. Абы лъандэрэ блэ-
кIа зэманым  газетым и лэ-
жьакIуэхэм зэ хуахьэсыж за-
уэлI-журналистхэм ятеухуа 
материалхэр, хэкум и хъума-
кIуэхэм я гъащIэ гъуэгуанэ 
кIэщIыр  нэхъ щызу къы зэра-
гъэ лъэ гъуэжыным яужь итщ».

«Нэхъыжьхэм я гукъэкIыж-
хэр» Iыхьэм езым къыбжеIэ 
зытеухуар. ЦIэ зэмылIэужьы-
гъуэ зы бжанэ зезыхьа ди газе-
тым щылэжьахэм ятеухуа тхы-
гъэхэр ихуащ абы. Зэ-
рыфщэщIи, «Адыгэ псалъэм» 
(«Къэрэхьэлъкъ», «Со циа лис-
ти ческэ Къэ бэр дей-Балъ-
къэр», «Къэбэрдей пэж», «Ле-
нин  гъуэгу») сыт хуэдэ зэмани 
щылэжьащ журналист IэщIа-
гъэм къыхэ тэджыкIа тхакIуэ-
хэмрэ уса кIуэ хэмрэ. Къалэ-
мыр, зэрыжаIэу, «и гупэ 
хэлъу» гъащIэ къэзыгъэщIа, 
лэжьыгъэ къе зыхьэлIа апхуэ-
дэ IэщIагъэ лIым и гукъэ-
кIыжхэр зыхуэбгъэдэн  дунейм 
теткъым, адэ-анэм ефIэкIыжу 
зи куэщIым псысэ къыщы-
пхуэзыIуатэ дадэ-нанэхэм я 
ущием фIэ кIа. Ауэ щыхъукIэ, 
нэхъы жьыфIхэм къаIуа тэр 
псы сэкъым, адыгэм зригъэ-
гъуэтыфа акъыл гъэбзэкIэщ, 
бзэ гъэшэрыуэкIэщ, тхы-
лъым пIэмрэ гум къизэрыхь 
псалъэуха гугъэзагъэмрэ 
зэрызэлъагъэIэс Iэмалщ. 
Бзэм и зэманыгъуэкIэ дызэ-
мы джэжыфыну нобэ рей ма-
хуэм дежкIэ ахэр зи уасэр 
мыкIуэщIщ, зи IэфIми хэ-
мыщIщ. 

«Фэеплъ» Iыхьэр зытеу хуар 
ди лэжьэгъуу щытахэм ящы-
щу дунейм ехыжахэрщ. Дэт-
хэнэ зыми, ар адрейхэм къа-
хэзыгъэщ хьэл зэриIам хуэ-

дэу, я тхэкIэр къозыгъэцIыхуж 
псэлъэкIи, лэ жьэкIи, къалэн 
бгъэдыхьэкIи иIащ. Абыхэм 
ятеухуа гукъэ кIыжхэри я 
хъэтIыр зыхъумэ тхыгъэхэри 
зэи щы кIуэ дынукъым ди деж, 
газетым и музей къызэIутхыну 
ды зыщIэхъуэпсым хуэфэщэн 
плIанэпэ щагъуэтынущ. 

Iыхьэ щхьэхуэу тхылъым 
ихуащ редакцэм щылэжьа 
нэужь, нэгъуэщI IэнатIэ ува-
хэм ятеухуа тхыгъэхэр. МащIэ-
куэдми, «Адыгэ псалъэм» и 
редакцэм щылэжьа псоми 
ятеухуа тхыгъэ зэридгъэ хуэ-
ным иужь дитащ. Къалэмым 
гу хуэзыщIам ар зэи игъэ-
тIылъыжыпэркъым. Абы къы-
хэкIыу, ахэр сыт хуэдэ зэмани 
«Адыгэ псалъэм» и гъэфIэну 
щытынущ. 

Iыхьэ нэхъ убгъуахэм яхыуб-
жэ хъунущ газетым нобэ 
щылажьэхэм ятеухуар. Тхьэ-
махуэм щэ тхылъымпIэм тету, 
махуэ къэс интернет IэмалкIэ 
щIэджыкIа кIуэхэм я пащхьэ 
ихьэ «Адыгэ псалъэм» зи 
 гуащIэрэ хэлъэтрэ езыхьэлIэ 
нобэрей лэжьакIуэ гупым я Iэ-
загъыр здынэсым щыгъуазэ 
дещI мы Iыхьэм. Журналист-
хэр я тхыгъэхэм къыуа-
гъэцIыху щхьэкIэ, газетым и 
теп хъуэмрэ и къупхъэмрэ 
зэзыгъэзахуэхэр нэхъ гъунэ-
гъуу нэIуасэ кыщытхуэхъур 
нобэ хуэдэ махуэшхуэхэрщ. 

Къэбэрдей-Балъкъэрым и 
Правительствэмрэ Парла-
ментымрэ и газету ды щы-
щыткIэ, ди уна фэщIхэм я гу-
лъытэ ди лэжьакIуэхэм къа-
лъэ мыIэсыпIэ иIэкъым. 
Илъэс къэс журналистхэм я 
лэжьыгъэхэр къыщапщы-
тэжкIэ, зи къалэныр нэхъ жа-
ну езыхьэкIхэр цIэ лъапIэ хэм-
рэ саугъэтхэмкIэ къыхагъэщ. 
Апхуэдэ хъыбархэм щыгъуазэ 
дещI «ЩIыхьы цIэхэр, дамы-
гъэ лъапIэхэр зыхуа гъэ фэ-
щахэр» Iыхьэм. Абы къыкI-
элъокIэ щхьэхуэу редакцэм 
кърата тыгъэхэмрэ къыхуа-
гъэфэща цIэ лъапIэхэмрэ 
ятеухуар. Иужьрей напэкIуэцI-
хэм щызэхуэ хьэ сыжащ 
«Адыгэ псалъэм» япэ лъэба-
къуэр щича махуэм ще-
гъэжьауэ нобэр къыздэсым 
щылэжьахэм я цIэ-унэцIэхэр. 

Редакцэм фIыщIэшхуэ 
 хуещI тхылъыр екIуу, зыхуей 
хуэзауэ, теплъэ дахэ иIэу 
къыдэзыгъэкIахэм. Пэжщ, 
150-р бжыгъэ мащIэщ ап-
хуэдэ тхы лъым дежкIэ. Лъэп-
къым, цIыхубэм, щымыIэж 
лъэ хъэнэхэм я фэеплъу щыт 
мыпхуэдэ лэжьыгъэм егъэ-
джакIуэми, инженерми, до-
хутырми, къу лыкъущIэми, 
гублащхьэдэсми я дапхъэм 
телъыну хуэфащэщ. «Адыгэ 
псалъэм» къикIуа илъэсищэ 
гъуэгуанэр зэрылъэпкъыу 
дызыдэкIа Iуащхьэшхуэщ, 
дяпэкIи нэхъ лъагэ хъуну 
дызыщигъэгугъыу. 

ЧЭРИМ  Марианнэ.

Бэрбэч ХьэтIутIэ и цIэр зезыхьэ 
Къэбэрдей-Балъкъэр къэрал уни-
верситетым ХъыбарегъащIэ полити-
кэмкIэ и къудамэм «КъБКъУ-мрэ 
цIыхухэмрэ» зыфIища жэрдэм 
хьэлэмэтым ипкъ иткIэ щIэныгъэм, 
егъэджэныгъэм, гъуазджэм, щэнха-
бзэм, спортым заужьыным зи гуа-
щIэ хэзылъхьэ цIыху гъэщIэгъуэн-
хэр къригъэблагъэурэ къакIуа гъуэ-
гуанэм теухуауэ щIалэгъуалэм яре-
гъэуэршэрылIэ, я зэфIэкIхэмкIэ 
щIэблэм щапхъэу ярегъэлъагъу. 
Апхуэдэу зи чэзу зэIущIэ дахэр ира-
щIэкIащ «Пэрытхэм я зэщIэхъеены-
гъэм» Къэбэрдей-Балъкъэрым 
щиIэ щIыналъэ къудамэм и унафэщI 
Шыпш Аслъэн. «Адыгэ псалъэ» газе-
тым и щIэджыкIакIуэхэр щIалэщIэм 
и гупсысэхэм фыщыдгъэгъуазэмэ, 
игъуэу къэтлъытащ.

КЪЭРАЛПСО мыхьэнэ зиIэ зэгу-
хьэныгъэм и пашэхэм ящыщ хъуа 
щIалэщIэр и жылагъуэ Iуэхухэм нэхъ 
куууэ щыхыхьащ КъБКъУ-м. Юрис-
пруденциемкIэ IэщIагъэ зэзыгъэ-
гъуэта щIалэр КъБКъУ-м илъэсийкIэ 
щылэжьащ, игъуэта щIэныгъэмкIэ 
ныбжьыщIэхэм ядэгуашэу. Шыпшым 
гуапэу игу къегъэкIыж езыгъэджахэм, 
гъуэгу захуэм хуэзыунэтIахэм, щIэны-
гъэм хэзыгъэгъуэзахэм ящыщу Гъу-
кIэпщокъуэ Мурат, ДыщэкI Мадинэ, 
Блий Риммэ, Шокъум Юрэ, ХьэцIыкIу 
Iэсият, нэгъуэщIхэри. «Дерсхэм щIа-
дзэным ипэ къихуэу зы сыхьэткIэ нэхъ 
пасэу еджапIэм дыкъекIуалIэрт, егъэ-
джакIуэхэм япэгъунэгъуу тIысыпIэхэр 
дубыдын щхьэкIэ. ДэркIэ мыхьэ нэ-
шхуэ иIэт абыхэм жаIэхэм ящыщу зы 
псалъэ дэдмыгъэхуу дигу зэри-
дубыдэнум, иужькIэ ар ди IэщIагъэм 
къызэрыдгъэсэбэпыжынум. УнэтIа-
кIуэ тхуэхъуахэм яхуэмыфащэ фIыщIэ 
щыIэкъым – зыпэрыт Iуэхум фIыуэ ха-
щIыкIырт, дыдрагъэхьэхын щхьэкIи, я 
зэфIэкI псори ирахьэлIэрт. Тхылъым 
имыхуа щытыкIэ Iэджэ зэрыщыIэм, 
абыхэм дэ даIууэнкIэ, уеблэмэ зэблэ-
гъэкIын хуейуэ IэнатIэ дыIуувэнкIэ 
зэрыхъунум и гугъу къытхуащIырт. 
Абы дыкъызэригъалэрти, Iэмал къэт-
лъыхъуэу, хэкIыпIэхэр зэIудгъэувэу 
дызэхьэрхуэру ди гупсысэр псы уэрым 
ещхьу къэдутIыпщырт. ЕгъэджакIуэ-
хэми дыкъызэпаудакъым, атIэ дытра-
гъэгушхуащ. Аращ IэщIагъэр фIыуэ 
дэзыгъэлъэгъуар, абы къыдатар ди 

ужь итхэм деж нэтхьэсыжыну гуры -
щIэ къытхэзылъхьар», - жеIэ Шып-
шым.

ЩIалэгъуалэм яхэтыныр, абыхэм 
гъуазэ яхуэхъуныр сыт щыгъуи и хъуэ-
псапIэу щытащ Аслъэн. Курыт еджа-
пIэм щыщIэсам щегъэжьауэ ар хэтщ 
щIалэгъуалэ жылагъуэ зэгухьэны-
гъэхэм, и гупсысэхэм утыку яриту. 
«Пионер зэгухьэныгъэхэр щыкъутэ-
жым, я пIэм иувэну зэхуэсыгъуэхэм 
зыбжанэрэ сапэплъащ. АрщхьэкIэ 
апхуэдэ гуэри къыхэзылъхьэн къыщы-
къуэмыкIым, сытегушхуэри КъБР-м и 
Япэ Президенту иIа КIуэкIуэ Валерэ 
деж сытхауэ щытащ, сабийхэмрэ щIа-
лэгъуалэмрэ зэкъуэзыгъэувэ жыла-
гъуэ зэгухьэныгъэ къызэригъэпэщы-
ну селъэIуу. «Хэгъэгу ныбжьыщIэ» 
фIэщыгъэр зэстыжа зэгухьэныгъэр 
зэрылэжьэну щIыкIэр къызэщIэ зыу-
быдэ хабзэри зэхэзгъэувэжауэ щыты-
гъат. Ар къыщыхъуар 2000 гъэращ», - 
игу къегъэкIыж Шыпш Аслъэн.

ЩIалэ гумызагъэм къеныкъуэкъу 
хъуэпсапIэхэр нахуапIэ щыхъуар 
илъэс 20 дэкIа нэужьщ. 2022 гъэм ду-
нейм къытехьащ къэралым и щIалэ-
гъуалэр зэкъуэзыгъэувэ зэгухьэны-
гъэр. «Пэрытхэм я зэщIэхъееныгъэм» 
и щIыналъэ къудамэм и унафэщIу 
ягъэувари Шыпш Аслъэнщ. «Пэжыр 
жыпIэмэ, гъуэгу хъарзынэ къэткIуат 
абы ипэ къихуэу, щIалэгъуалэм я 
пэхуэщIэхэр утыку итхьэу, лэжьыгъэ 
гуэрхэмкIэ унафэщIхэм зыкъедгъэ-
лъагъуу, жылагъуэ мыхьэнэ зиIэ жэр-
дэмхэмкIэ цIыхубэм гу зылъедгъатэу. 
Сэ къызэрызгурыIуэмкIэ, а гъуэгур 
занщIэу хуэкIуэрт иджы зи унафэр 
къысIэщIалъхьа зэщIэхъееныгъэм. 
Абы къыхыхьэ хъунущ зи ныбжьыр 
илъэси 6-м ит цIыкIухэм къыще-
гъэжьауэ илъэс 25-рэ ирикъуа щIалэ-
гъуалэм нэс. Абыхэм я унэтIакIуэ къа-
лэныр къэзыщтэфынур зи ныбжь ири-
къуа, лэжьыгъэкIэ къыхэща, зи 

зэфIэкIыр щIалэгъуалэм ябгъэдэ-
зылъхьэфыну егъэджакIуэхэрщ, ущи-
якIуэхэрщ, жылагъуэ лэжьа кIуэ хэрщ. 
Абыхэм къызэрагъэпэщ хасапIэхэр, 
зэхуэсыпIэхэр, Iэнэ хъурейхэр, щIэ н-
Iуа тэхэр, хуейр екIуалIэу, и есэны-
гъэхэм защригъэужьу, и гупсысэхэм 
щыха гъахъуэу. Къыхэзгъэщыну сы-
хуейт ди зэщIэхъееныгъэм и япэ ма-
хуэхэм щегъэжьауэ адэ-анэхэм я гу-
лъытэшхуэ зэрыдгъуэтыр, ахэр щIэ-
гъэкъуэн къызэрытхуэхъур. Ар къэ-
гъэнауэ, ди лэжьыгъэр КъБР-м и 
Iэтащхьэ КIуэкIуэ Казбек и нэIэ щIэтщ, 
уеблэмэ ар ди унэтIакIуэ нэхъыщхьэу 
щытщ, ди зэщIэхъееныгъэм и Зэзы-
гъэуIу советым и унафэщIыр аращ», - 
жеIэ Шыпшым.

Пэж дыдэу, «Пэрытхэм я зэщIэхъее-
ныгъэм» сыт хуэдэ Iуэху имылэжьыр?! 
Ахэр тегъэпсыхьащ къекIуалIэ сабий-
хэмрэ щIалэгъуалэмрэ дэзыхьэххэм. 
Гулъытэ пыухыкIахэр ягъуэт, псалъэм 
папщIэ, егъэджэныгъэм, щIэныгъэм-
рэ технологиемрэ, дыкъэзыухъурехь 
дунеймрэ щIыуэпсымрэ, щэнхабзэм-
рэ гъуазджэмрэ, спортым, хъыбаре-
гъащIэ IэнатIэхэм, дипломатиемрэ ду-
нейпсо зэхущытыкIэхэмрэ, туризмэм-
рэ зекIуэмрэ, псэкупсэ гъэсэныгъэм-
рэ тхыдэ щIэжымрэ, нэгъуэщI куэдми. 
«Дэ ди пщэ къыдэхуэ лэжьыгъэхэр 
зэщIа хъун папщIэ, къэралпсо икIи 
 хэгъэгупсо мыхьэнэ зиIэ пэхуэщIэхэм 
иужь дитщ. Апхуэдэщ, псалъэм и 
хьэтыркIэ, «Тхыдэр зыхъумэхэр», 
«Уна гъуэ гуп зэкъуэтхэр», «Ди хьэблэм 
щыщ щIалэгъуалэр», нэгъуэщIхэри. 
Дэтхэнэ зыми ныбжьыщIэхэм я гъа-
щIэм щIэщыгъуэ гуэр къыхелъхьэ, ар 
купщIэ зиIэ IуэхугъуэхэмкIэ егъэнщI. 
«Ди хьэблэм щыщ щIалэгъуалэр» 
зыфIэтща пэхуэщIэхэм ди сабиигъуэм 
диIа джэгукIэхэр къигъэщIэрэщIэжы-
ну пщэрылъ зыщещIыж. Махуэр зи 
кIыхьагъым сабийм телефоныр Iэ-
щIэлъу интернетым иткIэ, и зэхэ щIы-

кIым зиужьынукъым, ар цIыхум яхэты-
фу, езым хуэдэхэм бгъэдыхьэкIэ къа-
хуигъуэтыфу щытын хуейщ. Аращ ар 
зыхуэгъэпсар. «Уи хъуэпсапIэхэр уи 
фIэщ щIыи…» зыфIэтща пэхуэщIэри 
щIагъуэщ. Абы щIалэгъуалэр зытемы-
гушхуэ IуэхухэмкIэ жэрдэм къарет, 
лъэбакъуэхэр гушхуауэ ярегъэч. 
Апхуэдэ зэхьэзэхуэ икIи зэхуэсыгъуэ 
куэд диIэщ, ди щIэблэр абы къытхуе-
шалIэ къудеймэ, псэкIи, гукIи, акъыл-
кIи нэхъ хуэщIа зэрыхъуным шэч 
къытедмыхьэу», - зеумысыж Аслъэн.

Шыпшыр иригушхуэу топсэлъыхь 
иужьрей лъэхъэнэхэм къыхалъхьэ 
жэрдэмыщIэм - гуащIэдэкI гъэсэны-
гъэр къэгъэщIэрэщIэжыным хуэгъэ-
псауэ зэхагъэува IуэхугъуэщIэм. 
«Пэрытхэм я зэщIэхъееныгъэр» иужь 
итщ «агроклассхэр» къызэригъэпэ-
щыну. «Мы блэкIа гъатхэм гуэдзхэкI 
зэмылIэужьыгъуэхэр хэтсэри, къы-
текIа гъавэр зыхузэфIэмыкIхэмрэ зи 
закъуэ къэнауэ псэу нэхъыжьхэмрэ 
яхуэдгуэшащ. ЛэжьыгъэмкIэ хьэр-
хуэрыгъэр сабийхэм я зэхуаку къы-
зэрыдилъхьэм и мызакъуэу, гууз-лыуз 
яIэу къэгъэтэджынри къызыхэкI Iуэху 
щхьэпэщ - уи щхьэ закъуэм фIэкIа 
къыпфIэмыIуэхуу дунейм утетмэ, гъа-
щIэм къыпхуищIэну фIыгъуэхэм 
ящыщ куэд пфIэкIуэду къысщохъу», - 
жиIащ Шыпш Аслъэн.

Зи унафэ ищI зэщIэхъееныгъэм 
щIыпIэ-щIыпIэкIэрэ къыщызэIуих 
 къудамэхэми я гугъу ищIащ Аслъэн. 
«Мы гъэм КъБКъУ-м къыщызэIутхын 
ди гугъэщ апхуэдэ зы къудамэ. Ди 
 гуапэ хъунущ пэрытхэмрэ унэтIакIуэ-
хэмрэ университетым щIэс студент-
хэмрэ абы и егъэджакIуэхэмрэ 
 къахыхьэмэ. Ди къудамэ КъБКъУ-м 
иджыри къэс къыщызэIудмыхами, 
иужьрей илъэситIым абы лэжьы-
гъэшхуэ щедгъэкIуэкIащ. Псалъэм и 
хьэтыркIэ, «Университет зэблэкIы-
гъуэхэр» зыфIэтща Iуэхур хуэгъэпсащ 
еджапIэр къэзыуххэм я ужь къиувэну 
ныбжьыщIэхэр унэтIыным, къыхах 
IэщIагъэм и кIуэрабгъухэмкIэ ядэ-
гуэшэным, абы хэлъ фIагъ псоми 
 къа дэкIуэу, зыIууэнкIэ хъуну щыщIэ-
ны гъэхэмкIэ гъэгъуэзэным. Ар, сызэ-
ре плъымкIэ, мыхьэнэшхуэ зиIэ 
Iуэхущ. Шэч къытесхьэркъым 
 КъБКъУ-мрэ дэрэ гуащIафIэу дызэ-
рызэдэлэжьэнур», - жеIэ Шыпш Ас-
лъэн.

ШУРДЫМ  Динэ.

Хэкур фIыуэ
плъагъумэ


